
Ди республикэм и Iэтащхьэ КIуэ-
кIуэ Казбек и нэIэм щIэту, щIына-
лъэм зэпыу имыIэу щагъэзащIэ ди 
гъащIэр, псэукIэр езыгъэфIакIуэ 
лэжьыгъэхэр. Псом хуэмыдэу ахэр 
зыхащIэ щытыкIэ гугъум ихуауэ 
дэIэпыкъуэгъу хуэныкъуэхэм. 

АПХУЭДЭУ, «Нэмыс» социальнэ 
центрым иджы Iэмал щыщыIэщ зи 
узыншагъэм сэкъат иIэ сабийхэм 
 пIалъэ хэхакIэ щакIэлъыплъыну. Зи 
IэщIагъэм фIыуэ хэзыщIыкI, абы хуэ-
IэкIуэлъакIуэ IэщIагъэлIхэр я цIыкIу-
хэм кIэлъыплъыху, адэ-анэхэм Iэмал 

2026 гъэм гъатхэпэм и 20-р мылэжьэгъуэ
гуфIэгъуэ махуэу гъэувыным и IуэхукIэ

Къэбэрдей-Балъкъэр Республикэм
и Iэтащхьэм и Указ

 
«Я фIэщхъуныгъэр зыхуэдэнур езыхэм яубзыхужынымкIэ яIэ хуитыныгъэмрэ дин зэ-

гухьэныгъэхэмрэ я IуэхукIэ» 1997 гъэм фокIадэм и 26-м къащта Федеральнэ закон 
№125-ФЗ-м и 4-нэ статьям и 7-нэ пунктым тету, Къэбэрдей-Балъкъэр Республикэм и Му-
слъымэнхэм я дин IуэхущIапIэм зэрызыкъытхуигъэзам ипкъ иткIэ, НэщIикIыж хьид ма-
хуэшхуэр гъэлъэпIэным теухуауэ унафэ сощI:

2026 гъэм гъатхэпэм и 20-р Къэбэрдей-Балъкъэр Республикэм мылэжьэгъуэ гуфIэгъуэ 
махуэу щыгъэувын. 

 
           Къэбэрдей-Балъкъэр Республикэм и Iэтащхьэ              КIУЭКIУЭ  Казбек
Налшык къалэ
2026 гъэм гъатхэпэм и 13-м
№22-УГ

СВО-м хэтхэм зыщIагъакъуэ

КЪЭРЭШЕЙ-ШЭРДЖЭС. Дзэ Iуэху хэхам къулыкъур 
щезыхьэкIхэм зи чэзу гуманитар дэIэпыкъуныгъэу 
 тонни 5-м нэблагъэ хурагъэшащ. Ар зэхуэхьэсыным 
 жы джэру хэтащ Прикубань, Усть-Джегута, Уарп, Ин-
жыдж районхэм щыпсэухэмрэ КъШР-м Хэкум и зауэлI-
хэм я унагъуэхэм и комитетым и штабхэм щыщхэмрэ. 

ХУРАГЪЭШАЩ зэфэну псы тонни 2,5-рэ, уэздыгъэ ми-
нитIым нэблагъэ, хьэпшып хуабэхэмрэ куэдрэ щылъыну 
ерыскъыхэкIхэмрэ. ДэIэпыкъуныгъэм и нэхъыбэр зэхуа-
хьэсащ Прикубань раойным щыпсэухэмрэ абы щыIэ КСВО 
штабым хэтхэмрэ. Анэхэм, щхьэгъусэхэм, щIыпIэм щып-
сэухэм дзэ къулыкъур езыхьэкIхэм папщIэ ягъэхьэзыращ 
хъыршын 500 - кIэртIоф, кхъуей, лы дэлъу, апхуэдэуи 
шхурэ плов шхэгъуэу 100-рэ. 

Орден иритащ
АБХЪАЗ. Республикэм и Прези-

дент Гунбэ Бадрэ «Ахьдз-Апша» 
орденым и III нагъыщэр иритащ 
щIыналъэм и Къэрал архив уп-
равленэм и унафэщI Гвинджие 
Роман. 

АПХУЭДЭ гулъытэр къыпэкIуащ 
IуэхущIапIэр зэфIэгъэувэным икIи 
егъэфIэкIуэным хуищIа хэлъхьэны-
гъэм, илъэс куэд хъуауэ хьэлэлу 
зэрылажьэм. 

Сом мелуан 255-м щIигъу
АДЫГЕЙ. Республикэм лэжьыгъэмрэ социальнэ 

зыужьыныгъэмкIэ и министр Мырзэ Джанбэч зэры-
жиIамкIэ, «Унагъуэ» лъэпкъ проектымкIэ 2026 гъэм я 
мурадщ сом мелуан 255-м щIигъу къызэщIэзыубыдэ 
 социальнэ контракт 1100-м Iэ щIадзыну. 

- СОЦИАЛЬНЭ контрактыр щытыкIэ гугъум укъызэри-
кIын Iэмалщ. Ар къэбгъэсэбэпу уи Iуэху къызэIупхыну, 
щхьэзакъуэ хозяйствэм зебгъэужьыну, лэжьапIэ къэб-
гъуэтыну, нэгъуэщI дэIэпыкъуныгъэ къыпIэрыхьэным и 
хэкIыпIэщ. КъищынэмыщIауэ щIэгъэкъуэн яхуохъу уна-
гъуэхэм гугъуехьыр къызэранэкIынымкIэ, хьэрычэт Iэна-
тIэм лажьэу щIи дзэнымкIэ къуажэдэсхэр деIыгъ икIи 
 щIыналъэм и эко номикэр егъэбыдэ, - къет министер-
ствэм.

УЭРДОКЪУЭ Женя.

ГъащIэр езыгъэфIакIуэхэр
ягъуэт зэбгъэтIылъэкI мыхъуну Iуэху-
хэр зэфIагъэкIыну. 

Апхуэдэ сабийхэм хуащIа лэжьы-
гъэхэр къызэщIеубыдэ «Социальнэ 
сабийгъэундэIу» проектыщIэм. Ар 
япэу ди щIыналъэм щаутIыпщауэ 
аращ. Апхуэдэ Iуэхугъуэхэр щызэ -
фIах Прохладнэ, Iуащхьэмахуэ, Аруан 
щIыналъэхэм, Бэдракъ Iэминэ зи па-
шэ ПсапащIэ фондыр ящIыгъуу. 

«Нэмысым» щагъэзащIэ «Унагъуэ 
лъэщапIэ» проектым къигъэув Iуэ-
хугъуэхэр. Абыхэм хыхьэу, центрым 
екIуалIэ сабийхэр хуагъасэ хадэ щIэ-
ным, дэн-бзэным, пхъащIэ Iуэхум, 

щхьэц щIэщэным. Нэгъабэ апхуэдэ 
курсхэр къаухащ IуэхущIапIэм и гъэ-
сэн 222-м. Шэч хэмылъу, ныбжьы-
щIэхэм центрым щызрагъэгъуэт ап-
хуэдэ щIэныгъэхэр абыхэм иужькIэ 
гъа щIэм къащыхуэсэбэпынущ, Iэ-
щIагъэ къыщыхахкIи зэран хъуну-
къым. 

КъинэмыщIауэ, «Нэмысым» къы-
щызэIуахащ щытыкIэ гугъум ихуа, 
бын зиIэ анэхэм папщIэ къудамэ. Ап-
хуэдэхэм хуитыныгъэ яIэщ абы пIа-
лъэ гуэркIэ щыпсэуну, щагъуэт психо-
логие, социальнэ, хабзэм, меди-
цинэм ехьэлIа чэнджэщхэмрэ дэ Iэ-

пыкъуныгъэмрэ. Нэгъабэ апхуэдэ 
гу лъытэ ягъуэтащ бзылъхугъэ 18-м. 

Прохладнэ щылажьэ сабий цент-
рым щагъэзащIэ «Дызэгъусэ - ды-
пэлъэщынущ» проектыр. Абы къриу-
быдэу центрым и гъэсэнхэр хуагъасэ 
пхъащIэ, дэрбзэр, пщафIэ IэщIагъэ-
хэм. Ахэри сэбэпщ ныбжьыщIэхэр 
 гъащIэм тыншу хэзэгъэнымкIэ. 

«Лэгъупыкъу» социальнэ центрым 
зыхуэдэ щымыIэ псыгуэн хьэлэмэт 
къыщызэIуахащ. Абы зыщызыгъэп-
скIхэм сэбэп яхуохъу а псыхущхъуэ 
хьэлэмэтыр. Iуэхур къызыхуэтыншэу 
зэфIэхынымкIэ сэбэп хъуащ респуб-
ликэм и хьэрычэтыщIэхэр. А аква-
паркыр сабий зыгъэпсэхупIэ дахэ 
 хъуащ. Абы я узыншагъэр щрагъэ-
фIэкIуакIэщ ныбжьыщIэ минищым 
щIигъум. 

ЩIэблэр интернет щIэпхъаджагъэм щахъумэ
Дауэ щытхъумэну щIэблэр онлайн-щIэп-

хъаджагъэм, сыт хуэдэ Iэмалхэм дыхуэ-
кIуэну щIалэгъуалэр интернет джэгукIэ 
мыхъу мыщIэхэм, зыхэшэну Iэмал бзаджэр 
я нэ ры гъыу закъыпызыщIэхэм ящыт хъу-
мэн  папщIэ? А псом ятеухуауэ зэIущIэ ще-
кIуэ кIащ Налшык, ЩIалэгъуалэм я унэм. 

ЩIалэгъуалэм яIущIащ КъБР-м и Прокура-
турэм федеральнэ шынагъуэншагъэр хъу-
мэным, экстремизмэмрэ терроризмэмрэ пэ-
щIэтыным кIэлъыплъынымкIэ и къудамэм и 
прокурор Бэрсэдж Алан, Урысейм Следст-
виемкIэ и комитетым и ветеран зэгухьэны-
гъэм КъБР-м щиIэ и къудамэм и унафэщI 
Лъэпщ Анзор, дзэ Iуэху хэхам къулыкъу 
щызыщIэ Къуэныкъуей Ахьмэд, КъБР-м и 
МВД-м полицэм и щIыпIэ уполномоченнэ-
хэмрэ балигъыпIэ имыувахэм я IуэхухэмкIэ и 
къудамэм и инспектор Къэжэр Аскэр, Пси-
хиатриемрэ наркологиемкIэ республикэ кли-
никэ центрым психологие лэжьыгъэхэмкIэ и 
къудамэм и унафэщI Лысаковэ Иннэ, КъБР-м 
ЩIалэгъуалэ IуэхухэмкIэ и министерствэм 
щIалэгъуалэр Iейм щыхъумэныр зи къалэн и 
къудамэм и унафэщI ЛIыхъурей Заур, КъБР-м 
Бжыгъэр зи лъабжьэ зыужьыныгъэмкIэ, свя-
зымрэ хъы барегъащIэ зэпыщIэныгъэхэмкIэ  
и министерствэм и «кибербезопасность» сек-
торым и унафэщI АфIэунэ Виолеттэ. 

- ЩIэблэр «онлайн-вербовка» шынагъуэм 
зэрыщытхъумэну Iэмалхэм дылъыхъуэнырщ 
дыщIызэхуэсар, а Iуэхум тедгъэп сэлъыхьы ну-
хэр къыщIедгъэблэгъар, абыхэм едэIуэну 
щIалэгъуалэр мы пэшым щIыщIэсыр. Дзэ 
Iуэху хэхар щекIуэкI мы зэманым бийр Iэмал 
фIейхэм хуокIуэ ди къэралым щыщ щIалэ-
гъуалэм зэран иригъэкIын папщIэ - терро-
ризм Iуэхухэр зэрехъэ, гъэпцIагъэкIэ ди цIыху-
хэм я ахъшэхэр ягъэкIуасэ, нэгъуэщI щIэп-
хъаджагъэхэри ялэжь. Къагупсыса икIагъэр 
ягъэзэщIэн папщIэ абыхэм гъуэгу пхэнжым 
трашэ зи гупсысэр зэрымыубыда, дзыхь зы-

хуащI хъунумрэ мыхъунумрэ нэсу зыху зэ хэ-
мыгъэкI, балигъыпIэм имыува ди ныбжьы-
щIэхэр. Сыт зэрагъэделэр жыпIэмэ, тыншу 
икIи ящIэшхуи щымыIэу ахъшэ зэрыIыгъхэр 
кърагъэлэжьыну жаIэурэ къагъапцIэ. Дауэ 
ящытхъумэну ди сабийхэр бзаджащIэхэм, 
сыт хуэдэ Iэмалхэм дыхуэкIуэн хуей бийм и 
къапхъэным ахэр имыхуэн папщIэ. Мис а псо-
ми дытепсэлъыхьынущ, гупсысэ зэхэдзэ 
тщIынущ, - жиIащ «Къэбэрдей-Балъкъэр» 
ГТРК-м и телевиденэм и корреспондент Бу-
лат Наталье, зэIущIэр къыщызэIуихым. 

ЯпэщIыкIэ къызэхуэсахэр еплъащ «Кубань» 
ГТРК-м щытраха «Игры с огнём» докумен-
тальнэ фильмым. Ар теухуащ тыншу ахъшэ 
 къалэжьын яфIэщIурэ терроризм Iуэхум 
илъэхъа ныбжьыщIэхэм, ахэр хабзэхъумэ Iэ-
натIэхэм я лэжьакIуэхэм зэраубыдым, къа-
щыщIам зэригъэгуэуэщхьэуэм, тезыр зэра-
хьым. 

Бэрсэдж Алан зэрыжиIамкIэ, илъэс кIуам 
ди республикэм щыщу балигъыпIэ имыува-
хэм ялэжьащ щIэпхъаджагъэ 25-рэ. Проку-
ратурэм къиIэтащ уголовнэ Iуэхуу 16, судым 
ирагъэхьащ уголовнэ Iуэхуи 10. 

- Илъэс кIуам ныбжьыщIэ гуп куууэ хыхьащ 
терроризм Iуэхум. Мессенджерым щатхащ 
терроризмэм къыхуезы джэ псалъэхэр. ЩIалэ 
цIыкIуиплIымрэ хъыджэбз цIыкIуитIымрэ 
къыщIагъэщащ. Гупым ящыщу нэхъыжь ды-
дэр 2002 гъэм къалъхуащ, 2006, 2008 гъэм 
къалъхуахэр яхэтщ. Псори уголовнэ жэуапым 
ирашэлIащ. ЩIэпхъаджагъэр ялэ жьыну щы-
тегушхуам деж ныбжьыщIэхэм загъэпашэу, 
сытри яхузэфIэкIыну зыкъалъытэжу апхуэ-
дэщ. Ауэ Iуэхур зыхуэкIуар къагурыIуа нэужь, 
ахэр щым зэрыхъум, зэрызыщIэгупсысыжым 
гу лъыботэ. Псом хуэмыдэу «я щхьэр къы-
фIоху» я адэ-анэхэр зэрыгузавэр къалъэгъуа 
нэужь, абы щыгъуэщ я щхьэм щеп хъуэ жыр, - 
жиIащ Бэрсэ джым. 

(КIэухыр 2-нэ нап.)

2026 гъэм и япэ илъэс ныкъуэм щIэ джыкIа кIуэхэм яIэ рыхьэну газетхэмрэ 
жур налхэмрэ Iэ щыщIадз зэманым пещэ. «Адыгэ псалъэ» газетыр зыIэрыхьэну 
хуейхэм хъыбар фыдогъащIэ - абы Iэ щыщIэвдз хъунущ Урысей пощтым и дэт-
хэнэ IуэхущIапIэми.

Мази 3-м «Адыгэ псалъэ» газетым и  уасэщ:
унэм ныф хуахьыну фыхуеймэ - сом 565-рэ кIэпIейкIэ 14-рэ;
фэ езым пощтым къыщыфщтэжынумэ - сом 516-рэ кIэпIейкIи 9-рэ.

Ди индексыр П5894

«Адыгэ псалъэр» къезыгъэхьхэм папщIэ

Сурэтыр Къарей Элинэ трихащ.

Налшык, ЩIалэгъуалэм я унэм, дыгъуа-
сэ къыщызэIуахащ «Школьные театры в 
системе культурной и молодежной поли-
тики Российской Федерации: приоритеты 
и механизмы реализации» театр лэжьа-
кIуэхэм я зэхуэсышхуэр. УФ-м и Театр лэ-
жьакIуэхэм я зэгухьэныгъэм «Театры 
России. От наследия к инновациям» Iуэ-
хум хыхьэу, зэхыхьэр къызэригъэпэщащ, 
УФ-м ЩэнхабзэмкIэ и министерствэмрэ 
Щэнхабзэ жэрдэмхэмкIэ президент фон-
дымрэ и дэIэпыкъуэгъуу. Ар къыхалъ-
хьащ УФ-м и Президент Путин Владимир 
2026 гъэр Урысейм щыпсэу лъэпкъхэм я 
зэкъуэтыныгъэм и илъэсу зэригъэувам 
хыхьэу. 

ЗЭХУЭСЫР щыщIидзэм, Налшык къалэм 
ГъуазджэхэмкIэ и школ №1-м и гъэсэнхэм 
Урысейм и гимныр ягъэзэщIащ.

Зэхыхьэм хэтхэм фIэхъус гуапэкIэ зыкъы-
хуагъэзащ УФ-м егъэджэныгъэмкIэ и ми-
нистерствэм ГъэсэныгъэмкIэ, щIэныгъэ 
гуэ дзэнхэмрэ сабийхэм я зыгъэпсэхугъуэр 
къызэгъэпэщыным хуэунэтIа къэрал по-
литикэмкIэ и департаментым и унафэщI 
Юргин Игоррэ УФ-м и Театр лэжьакIуэхэм я 
зэгухьэныгъэм и правленэм и унафэщI 
Маш ков Владимиррэ. АдэкIэ псалъэ ира-

тащ КъБР-м щэнхабзэмкIэ и министр Къу-
махуэ Мухьэдинрэ щIалэгъуалэм я Iуэху-
хэмкIэ и министр Лу Азэмэтрэ. 

ЗэIущIэм зэхуишэсащ къэралым и фе-
деральнэ округ 60-м къикIа театр лэ жьа-
кIуэхэу, егъэджэныгъэ Iуэхум пыщIауэ 
цIыхуи 150-м щIигъу. Ахэр тепсэлъыхьынущ 
школ театрхэм зэрызаужьыну щIыкIэм. 
2035 гъэ пщIондэ Урысей Федерацэм те-
атрым зыщезыгъэужьыну Iуэхухэм сабий-
хэм я театрхэм я лэжьэкIэри хегъэубыда зэ-
рыхъунум теухуауэ ахэр зэчэнджэщынущ. 

Махуищым къриубыдэу зэхыхьэм хэтхэм 
къагъэлъэгъуэнущ школ театрхэм егъэ джэ-
ныгъэм, щэнхабзэм щаубыд увыпIэхэм, 
абы хэм я къалэнхэм, я зыужьыныгъэр зы-
хуэ дэнум теухуа я Iуэху еплъыкIэхэр. Щхьэ-
хуэу и гугъу ящIынущ абы и лъэныкъуэкIэ 
унафэщIхэр, егъэджакIуэхэр, театрым я лэ-
жьакIуэхэр зэрызэдэлэжьэнум. Школ театр-
хэм ныбжьыщIэхэр зэрыщрагъаджэ Iэмал-
хэр ирагъэфIэкIуэну я мурадщ. Iуэхур къы-
хэзылъхьахэм къызэралъытэмкIэ, зэхуэсыр 
тегъэщIащ школ театрхэм я щыIэкIэ-лэ жьэ-
кIэр егъэфIэкIуэным.

Зэхыхьэр гъатхэпэм и 18 пщIондэ екIуэкIы-
нущ.

ТЕКIУЖЬ Заретэ. 
Сурэтхэр  Къарей Элинэ  трихащ.

Гъэсэныгъэм и зы Iыхьэщ школ театрхэр

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Ди къуэш республикэхэм

Зыгъэхьэзырар ЩХЬЭЩЭМЫЩI Изэщ.

Аслъэн  пэтрэ 
хъумпIэцIэджым  щошынэ.

Лъэпкъ Iущыгъэ:

ЩIэблэр интернет щIэпхъаджагъэм щахъумэ

ЩIалэгъуалэмрэ
хъыбарегъащIэ IэнатIэхэмрэ

Дунейм
щыхъыбархэр

Хэкум  хуэпэжхэр

Хэхъуэмрэ 
хэщIымрэ

НыбжьыщIэхэр дзэ Iуэ-
хум щыхуагъасэ «Зарница 
2.0» зэхыхьэм хагъэхьэхэм 
къахохъуэ. 

УФ-м ЩIэныгъэ егъэгъуэ-
ты нымкIэ и министерст-
вэмрэ «Урысейм и щIалэ-
гъуа лэ» къызэгъэпэщы-
ныгъэм рэ я щIэгъэкъуэну, 
«Пэ рытхэм я зэщIэхъее-
ныгъэ», «ЮНАРМИЯ», 
 «ВО ИН» Центр зи фIэщы-
гъэ зэгухьэныгъэхэм щIра-
гъэ дзащ «Зарница 2.0» уры-
сейпсо дзэ-хэкупсэ джэ гу-
кIэхэм я иджырей егъэ-
кIуэкIы гъуэр. 

ГуфIэгъуэ щытыкIэм тету 
пэхуэщIэм щыщIрагъэдзар 
ди къэралым и къалащхьэ 
Москва дэт ТекIуэныгъэм и 
музейм дежщ. Iуэхум ира-
щIэкIа зэIущIэшхуэм хэтащ 
«Урысейм и ЛIыхъужь» цIэ 
лъапIэр зыфIащахэр, Дзэ 
Iуэху хэхам къулыкъу ще-
зыхьэкIхэр, «Время героев» 
президент программэр 
 зыгъэзащIэхэр, гъэсакIуэ-
ущия кIуэхэр, мы джэгукIэм 
и япэ ита зэхуэсыгъуэхэм 
щы текIуахэр. 

«Зарница 2.0» гъэсэныгъэ 
Iуэхур къызэраублэжрэ               
мы гъэм илъэс ещанэр 
 йокIуэкI ри, а зэман кIэщIым 
 къриубыдэу Урысей Феде-
рацэм ит курыт школхэмрэ 
еджапIэ нэхъыщхьэхэмрэ 
щIэс хэм ящыщу абы зыще-
зыгъэтххэм я бжыгъэм хэп-
щIыкIыу хэхъуащ, зы гъэм 
нэхърэ къыкIэлъыкIуэм нэ-
хъыбэж зэрыхъур ягъэ-
нэрылъагъуу. Ар и щыхьэтщ, 
япэ итахэм я хабзэ-бзыпхъэ 

Я фIэфIыныгъэ хэлъу

«Кърымымрэ Севастополрэ къыгуэхыпIэ имы-
Iэу Урысейм щыщ Iыхьэщ», - жиIащ УФ-м и Прези-
дентым и пресс-секретарь Песков Дмитрий.

НЭХЪАПЭКIЭ Украинэм и унафэщIым ита интер-
вьюм щыжиIащ 2014 гъэм Кърымымрэ Урысеймрэ 
зэгухьэжыныр дэзыIыгъахэр цIыхуу къызэримы-
лъытэр. 

Фигу къэдгъэкIыжынщи, Украинэм къэрал зэхъуэ-
кIыныгъэхэм яужькIэ, 2014 гъэм и гъатхэпэ мазэм 
екIуэкIа референдумым кърикIуам ипкъ иткIэ, 
Кърымыр Урысей щIыналъэ хъуащ. Къры мым щып-
сэухэм я процент 96,77-м, Севасто поль и хэхакIуэхэм 
я процент 95,6-м Урысейм хэтыну зэ рыарэзымкIэ Iэ 
яIэтащ. 

Украинэм Кърымыр пIалъэкIэ яубыда и щIыналъэу 
къелъытэ иджыри, КъухьэпIэм и къэрал куэдым 
 Киев даIыгъ а Iуэхум теухуауэ. Урысейм и унафэщIхэм 
мызэ-мытIэу къагъэлъэгъуащ Кърымым щыпсэухэм 
я фIэфIыныгъэ хэлъу а Iуэхур къызэрыхъуар, 
 дунейпсо хабзэм, ООН-м и уставым тету ар зэ-
рекIуэкIар. УФ-м и Президент Путин Владимир зэры-
жиIэмкIэ, Кърымым и Iуэхур къытегъазэ имыIэу зэ-
хуащIащ.

ПсэупIэхэм
хэпщIыкIыу заубгъу

2025 гъэм Урысейм щаухуащ метр зэбгъузэна-
тIэу мелуани 108-рэ хъу псэупIэщIэхэр. Апхуэдэ 
хъыбарыр УФ-м и премьер-министр Мишустин 
 Михаил щыжиIащ блэкIа илъэсым Правительст-
вэм иригъэкIуэкIа лэжьыгъэр къыщапщытэжу 
Къэрал Думэм щызэхэта зэIущIэм.

ПсэупIэр егъэфIэкIуэнымкIэ щыIэ ипотекэ програ-
ммэр къагъэсэбэпащ цIыху мин 960-м. Иджыри 
цIыху мини 100-м нэблагъэ жьы, кхъахэ хъуа фэтэр-
хэм къыщIэкIри, псэупIэщIэхэм Iэпхъуащ. Абыхэм 
къадэкIуэу, унэхэм я пщIантIэхэр, абыхэм къегъэ-
щIылIа жылагъуэ щIыпIэхэр зэIузэпэщ ящI. БлэкIа 
илъэсым апхуэдэ щIыпIэу мини 7,5-м нэблагъэ зы-
хуей хуагъэзащ.

 
Гъатхэпэм и 17, гъубж

Адыгэ Республикэм и парламентаризмэм и ма-
хуэщ 

1918 гъэм къызэIуахащ Тэрч щIыналъэм ис лъэпкъ-
хэм я II съездыр. 

1938 гъэм къалъхуащ Адыгэ Республикэм и цIыхубэ 
сурэтыщI Дыгъужь Мыхьмуд. 

Дунейм и щытыкIэнур 
«pogoda.yandex.ru» сайтым зэритымкIэ, республи-
кэм уэшх къыщешхынущ. Хуабэр махуэм градуси   9 - 
10, жэщым градуси 4 - 5 щыхъунущ. ЩIым и малъ-
хъэдис щытыкIэм балли 4-кIэ зихъуэжынущ. 

Гъатхэпэм и 18, бэрэжьей

1913 гъэм Налшык къыщызэIуахащ округым и 
лъэпкъхэм я 1 съездыр.

1930 гъэм къалъхуащ филологие щIэныгъэхэмкIэ 
доктор, КъШКъУ-м и профессору щыта, КъБР-м, 
КъШР-м, АР-м щIэныгъэхэмкIэ щIыхь зиIэ я лэ-
жьакIуэ, ЩIДАА-м и академик, «Хэкум и пащхьэм 
щиIэ фIыщIэхэм папщIэ» орденым и 4-нэ, 3-нэ на-
гъыщэхэр зыхуагъэфэща Хъупсыро къуэ Хъызыр. 

1932 гъэм къалъхуащ КъБР-м и цIыхубэ тхакIуэ 
ШэджыхьэщIэ Хьэмыщэ. 

1958 гъэм къалъхуащ къэрал, жылагъуэ лэжьакIуэ, 
полковник, АР-м и Адыгэ Хасэм и тхьэмадэ, «Ады-
гейм и щIыхь» медалыр зрата ЛIымыщэкъуэ Рэмэ-
зан. 

Дунейм и щытыкIэнур
«pogoda.yandex.ru» сайтым зэритымкIэ, республи-

кэм уфауэ щыщытынущ. Хуабэр махуэм градус 12 - 
13, жэщым градуси 3 - 5 щыхъунущ. ЩIым и малъ-
хъэдис щытыкIэм балли 4-кIэ зихъуэжынущ.

Къытхэхъуащ 
Гъатхэпэм и 14-м республикэм къыщалъхуащ са-

бий 34-рэ: 23-р хъыджэбз цIыкIущ, 11-р щIалэщ. 
Гъатхэпэм и 15-м - сабий 20: 13-р хъыджэбз цIыкIущ, 

7-р щIалэщ.
Гъатхэпэм и 16-м - сабий 23-рэ: 14-р хъыджэбз 

цIыкIущ, 9-р щIалэщ.
Гъатхэпэм зэрыщIи дзэрэ щIыналъэм дунейм къы-

щытехьащ сабий 439-рэ, илъэсым и пэщIэдзэм ще-
гъэжьауэ 1927-рэ 

ЩIалэгъуалэм я унэм 
иджыб лагъэ щекIуэкIащ 
«Кад ры влияния» медиаш-
кол зыфIаща, Iуэхугъуэ куэд 
къызэщIэзыубыда дерсхэр. 
Зэхыхьэм хэтащ хъыбаре-
гъащIэ IэнатIэ зэмылIэужьы-
гъуэхэм щылажьэу цIыхуи 
100-м щIигъу.

 
ЗЭХУЭСЫМ кърихьэлIахэм 

псалъэ гуапэкIэ зыхуагъэзащ 
КъБР-м щIалэгъуалэм я Iуэху-
хэмкIэ и министр Лу Азэмэт, 
бжыгъэр зи лъабжьэ зыу-
жьыныгъэмкIэ, связымрэ 
цIыху бэ зэпыщIэныгъэхэмкIэ 
министрым и къуэдзэ Гилиев 
Мурат сымэ. 

- Мы IэнатIэм пэрыт псори 
зэгурыIуэу хъыбарегъащIэ 
утыку «узыншэ» къызэрагъэ-
пэщын хуейщ, пцIырэ мы-
хъумыщIагъэмрэ хэмыту, атIэ 
купщIафIэу Iуэхур цIыхубэм 
ирахьэлIэу, ауэ щыхъукIи - ар 
шынагъуэншэу щытыпхъэщ, - 
жиIащ министрым. - Абы 
щхьэ кIэ мыпхуэдэ егъэджэны-
гъэ зэхыхьэхэм сэбэпынагъ 
куэд къыпэкIуэнущ, аращ 
къы щIызэдгъэпэщри. Ноби 
си фIэщ мэхъу форумым къы-
щыфщIэну IэмалыщIэхэр, хэ-
кIыпIэхэр, лэжьэкIэхэр дя-
пэкIэ фи IэнатIэм екIуу къы-
зэрыщывгъэсэбэпынур. 

Лу Азэмэт зэрыжиIамкIэ, 
Кав каз Ищхъэрэм ис цIыхубэм 
я процент 96-м махуэ къэс Ин-
тернетыр къагъэсэбэп. Абы-
хэм ящыщу процент 86-р га-
джетхэмкIэ хъыбарыщIэхэм 
йоджэ. «Мыбдеж щIэс псоми 
къывгуроIуэ социальнэ сетхэр 
зэманым декIуу дгъэлэжьэн 
папщIэ ди Iэзагъым хэдгъэ-
хъуэн зэрыхуейр, сыт щхьэкIэ 
жыпIэмэ, цIыхубэм, псом хуэ-
мыдэу аращ иджыпсту щIалэ-
гъуалэр зэрыгъуазэр, хъыбар-
хэр къызраджыкIыр», - къыхи-
гъэщащ абы.

Гилиев Мурат жиIащ ды-
зыхэпсэукI зэманым хъыбаре-
гъащIэ IэнатIэхэм мыхьэ нэш-
хуэ зэраIэр, щытыкIэр зэпIэ-
зэрыт щIынымкIэ, жылагъуэм 
я гупсысэр зэтеубыдауэ щы-
тынымкIэ медиам щыла-
жьэхэм я пщэм жэуаплыныгъэ  
ин къызэрыдэхуэр. Ми ни ст-

(КIэухыр.
ПэщIэдзэр 1-нэ нап.)

Абы жиIам дыщIигъуащ 
Къэ жэр Аскэр. 

- ЩIэпхъаджагъэ зыщIа 
ныб жьыщIэхэм я хьэл-щэныр 
зы хуэдэр, къызыхэкIа уна-
гъуэ хэр, еджэкIэу яIар – псо-
ми  зыщыдгъэгъуэзащ. Къы-
хэ гъэщыпхъэщ мыр: а ныб-
жьыщIэхэм ящыщ дэтхэнэри 
унагъуэ хуэщIам къыхэкIащ, 
щапхъэ зытрахым хуэдэу псэу 
адэ-анэ зиIэхэщ. Уеблэмэ, 
щIэп хъаджащIэ хъуахэм язы-
ны къуэхэр терроризмэм пэ-
щIэтыным теухуауэ ирагъэ-
кIуэкI лэжьыгъэми хэтауэ щы-
тащ. Абы къыхэкIыу языны-
къуэхэм деж гугъу дыдэщ 
щIа лэгъуалэм Iей ялэжьыну я 
щхьэм къыщIихьэм и щхьэ у-
сыгъуэр къэпхутэну. 

Сыт хуэдэ Iуэху фIей нэхъы-
бэу ныбжьыщIэхэр зыхашэр 
жыпIэмэ, ар пыщIащ нарко-
тик зехьэным, лэжьыгъэ нэп-
цIым, тыншу ахъшэ къэлэ-
жьыным, нэгъуэщIхэми. Те-
леграм-каналымкIэ куэдыр 
ягъэ жакъуэ. 

ЗэIущIэм кърагъэблэгъа 
Къуэ ныкъуей Ахьмэд и адэш-
хуэм и къуэшщ Хэку зауэш-
хуэм лIыхъужьу хэта Къуэны-
къуей Назир. Зи нэхъыжьыр 
щапхъэ зыхуэхъуа зауэлIым 
Хэку лъагъуныгъэм, хэкупса-
гъэм и пIалъэ ещIэ, ар спец-
назым и офицерщ. ЛIыхъу-
жьым зэрыжиIамкIэ, хэкуп-
сагъэр сабиигъуэм къыщо-
жьэ. 

- Дэнэ Хэкум и къежьапIэр 
жыпIэмэ, ар псом япэ адэ-
анэрщ, къыбдалъхуахэрщ. 
Уна гъуэм дежщ фIымрэ Iейм-
рэ зэхэбгъэкIыфу зыщебгъа-
сэр, пэжщ, уэрамым укъы-
дэкIа е еджапIэ укIуа нэужь, 
аб деж укъыщызыухъуреихь-
хэми куэд елъытащ. Гупсысэ 
бзы гъэ иIэн хуейщ ныбжьы-
щIэм, гъуэгу захуэм тетын па-
пщIэ. Ди зэманым сабийхэм-
рэ ныбжьыщIэхэмрэ хэхауэ 
интернетыр япэбубы ды пэн ри 
пцIыщ, ды  хуей-дыхуэмейми, 
ар зэрагъэщIэн хуей мэхъу. 
Сыт балигъыпIэ имыувам и 
дежкIэ нэхъыщхьэр жы пIэмэ, 
мурад иIэнрауэ къысщохъу. 
МурадыфI зыгъэбел джы лар 
абы хуокIуэ,  мыхъу мыщIагъэ 
гуэрхэмкIэ ехь э у леикIыну зэ-
ман имыIэу.

АфIэунэ Виолеттэ ныбжьы-
щIэхэм яжриIащ интернет 
утыкур зы къалэшхуэ хуэдэу я 
нэгум къыщIагъэхьэу, абы 
 хуаIэн хуей щытыкIэм, лъэба-
къуэу ячынухэм егупсысыну, 
интернетым ифIри и Iейри зэ-
палъытыну.

Интернет утыкур зы къа-
лэшхуэ хуэдэу ди нэгум къы-
щIэдывгъэгъыхьэт. АтIэ хэт-
щIыкIын хуейщ къалэр  район 
куэду зэрызэхэтым. Район 
мыхъумыщIэхэм – Iуэху фIей 
щызэрахьэхэм дыкъыпе кIуэ-
кIын хуейщ. Ныбжьы щIэхэм 
яфIэфIщ интернет напэ-

кIуэцIым я сурэти, я хэщIапIи, 
яфIэфI - яфIэмыфIхэри, я 
унагъуэм теухуа гуэрхэри, 
еджапIэм щыкIуэ зэманри 
 къралъхьэну. ЩIэпхъаджэ 
ищIэну зигу изылъхьам, ныб-
жьы щIэхэм я тIасхъапIэр къэ-
зы лъыхъуэхэм а псом зыща-
гъэгъуазэ, я пхъэр къы зэ ри-
кIынум хуэдэуи къагъэ сэ бэп. 
Зи акъылыр зэрымыубыда 
ныбжьыщIэр къэбгъэпцIэнуи 
бгъэщхьэрыуэнуи гугъуж-
къым  адэкIэ. НыбжьыщIэхэм 
сытым дежи я щхьэм илъын 
хуейщ мыр: зигъэцIыхуфIу ин-
тернетым къыщыфхуэтхэ псо-
ми я гум фIы илъкъым, умы-
цIыхухэм уи дзыхь ебгъэз 
 хъунукъым, зыгуэркIэ къоуп-
щIа Iамэ уи Iуэху зытетыр зэте-
щыпыкIауэ хуэпIуэтэныр 
лейщ. Зы джэгукIэ гуэрым 
фра гъэблэгъа, мессендже-
рым къыфхуэтхаIа – зан щIэу 
фегупсыс Iуэхум мыхъун гуэр 
зэрыщыщыIэм.

Бэрсэдж Алан къытеувыIащ 
Украинэм щыщ щIэпхъаджа-
щIэу ди ныбжьыщIэхэр Iейм 
хэзышэну хуейхэм къагъэ сэ-
бэп Iэмалхэр зыхуэдэм. «Ап-
хуэдэ бзаджащIэхэм щIалэ-
гъуалэр къагъэгугъэ блэжьы-
ну мыгугъу Iуэху гуэр ящIэмэ, 
ахъшэ зэрыIыгъ иратыну. Ар 
япэ лъэбакъуэщи, ныбжьы-
щIэр ягъэщхьэрыуэу зы Iуэху 
ирагъэщIа нэужь, «я джэды-
гур зэрадзэкI» - адэкIэ «шан-
таж» жыхуаIэм хуокIуэ. Мыр е 
мор фымыщIэмэ, а япэ влэ-
жьа Iуэхур, интернетымкIэ 
вгъэ хъыбархэр хэIущIыIу 
тщIы нущ, фи адэ-анэхэм фы-
къащIэнущ, жаIэурэ. АпщIон-
дэхункIэ ныбжьыщIэхэр мэ-
шынэ, ящIэнур къащыгуры-
мы IуэкIэ, хэкIыпIэ щымыIэ 
яфIощIри, пхэнжу мэбакъуэ» - 
жиIащ абы. 

Лысаковэ Иннэ тепсэ лъы-
хьащ адэ-анэхэмрэ бынхэмрэ 
я зэхущытыкIэм, я зэпыщIэны-
гъэм быным и гъащIэр зэтеуб-
ла зэрыхъунум теухуауэ куэд 
зэрелъытар. Къыхигъэщащ 
ныбжьыщIэхэм адэ-анэм я 
щхьэрэ я гупсысэрэ кърагъэ-
зыфу ирагъэсэнми гугъуехь-
хэр зэрыпыщIар, ауэ уна гъуэм 

деж зэхущытыкIэ дахэ щы-
зэтеубламэ, абы ныбжьы щIэр 
Iейм зэрыщихъумэфыр.

- Адэ-анэр быным зэрыхъу-
кIэ нэхъыбэIуэрэ ящIыгъун 
 хуейщ - е зэгъусэу зы фильм 
еплъынщ, е пщы хьэщ хьэшхэ  
зэ дащIынщ, е зэгъусэу я нэгу 
зрагъэу жьы ным махуэ хуха-
хынщ. Апхуэдэ Iуэхугъуэхэм 
нэхъри гъунэгъу зэхуещI ахэр. 
Пэжщ, адэ- анэ хэр быным еш-
хыдэн хуей  мэхъу языны-
къуэхэм дежи. Ауэ а шхыдэми 
къыщыхагъэ щыпхъэщ бы-
ным IуэхущIа фэ е зэраныгъэ 
гуэр хуамыгъэдахэ пэтми, 
абы щхьэкIэ ар фIыуэ ялъа-
гъун къызэ ры мынэр. Мэш-
хыдэ, ауэ фIыуэ ялъагъу, сыт-
ри хуащIэнущ. Зи гупсысэр 
зэрыубыдын щIидзэ къудейм 
и щхьэм илъын  хуейщ мыр: 
«Дапхуэдэу щытми, сэ фIыуэ 
сыкъа лъагъу». Абы щыгъуэм 
быным ищIэнущ адэ-анэр 
сытым дежи чэнджэщэгъу 
къы зэрыхуэхъунур, псалъэкIи 
IуэхукIи ахэр къызэрыдэIэпы-
къунур. 

Интернет утыкум и Iуэхури 
ды зытепсэлъыхьыпхъэщ, 
ныб жьыщIэхэм я хьэл-щэным 
и гугъу щытщIкIэ. Интернетыр 
ди гъащIэм хэтщ, ар лэжьы-
гъэми, еджэнми, творчествэ-
ми къыщыдогъэсэбэп. Апхуэ-
дэу щыхъукIэ, быным интерне-
тыр пэбубыдыпэ хъунукъым. 
Ауэ кIэлъыплъын хуейщ, зэ-
рыхьэ напэкIуэцIхэм, нэхъы-
бэрэ зэплъхэм, нэгъуэщIхэм. 
НыбжьыщIэм и хьэл-щэныр 
зэ рыщымытауэ хъуамэ, щIэ-
хыу къэгубжьмэ, зыри и гум 
темыхуэу гу лъатамэ, абы и 
щхьэусыгъуэр зэхэгъэкIып-
хъэщ. Хэт ищIэрэ, гъэпцIагъэ-
кIэ Iуэху мыхъумыщIэ гуэ рым 
хашагъэнкIи хъунущ, - жиIащ 
Иннэ. 

ЛIыхъурей Заур къытеувы-
Iащ псом нэхъапэр ныбжьы-
щIэр Iуэху мыщхьэпэм хэмы-
хуэным егугъуныр арауэ къы-
зэрилъытэм, «профилактикэ» 
жыхуэтIэр зэи зэпыдгъэу зэ-
рымыхъунум. Щхьэхуэу и 
 гугъу ищIащ я IуэхущIапIэм и 
деж щыIэ «Команда 5642» 
проектым. 

- Сыт «Команда 5642» жы-
хуэ тIэр? Гъэ къэс зэхудошэс 
ныбжьыщIэхэм фIымрэ Iейм-
рэ зэхагъэкIыфу егъэ сэным, 
спортым, гъуазджэм, щIэны-
гъэм, нэгъуэщI IуэхуфIхэми 
де гъэхьэхыным теухуа гупсы-
сэ узыншэхэр зиIэ, лэжьыгъэ 
щхьэхуэхэри абы тезыухуэ 
щIалэгъуалэ. Щхьэ щIалэ-
гъуа лэра апхуэдэ проектхэр 
зыуб зыхур жыпIэмэ, абыхэм 
нэ хъыфIу къагуроIуэ я ныб-
жьым итхэр нэхъ зыдихьэххэр, 
зэрыгупсысэр, хэщIапIэ ящIы н-
кIэ хъунур, нэгъуэщI-къинэ-
мыщIхэр. ЩыIэщ «Киберпа-
труль» клубри. Ар МВД-м до-
лажьэ. «Киберпатруль»-м и 
къалэн нэхъыщ хьэщ щIалэ-
гъуалэм я дежкIэ зэраныгъэ 
зыхэлъ контентхэр интернет 
напэкIуэцIым къы щы щIэ гъэ-
щауэ гъэбыдэныр. ЩIалэ-
гъуалэм зыфхуэзгъэзэну сы-
хуейщ: фи хъуреягъым шы-
нагъуэншагъэр къыщызэ-
гъэпэщынымкIэ фэ куэд фэ-
лъытащ. Набдзэгубдзап лъэу 
фахущыт фи ныбжьэгъухэм, 
унагъуэм, къывдеджэхэм. За-
хуэм, лей къызытехьэм фы-
къыщхьэщыж, пэжым фытет. 
Зыгуэрым къимылэжьу и жа-
гъуэ ящIу гу лъыфтэрэ, абы 
фыдэIэпыкъу. А зыхэхуа Iуэху 
мыфэмыцым ар зригъэгуп-
сысынкIэ хъунур пщIэнукъым, 
зи гур зэщыуам и гуп сысэри 
тыншу мэутхъуэ. Дызэ ры-
щIэмэ, дызэрыIыгъмэ, ди 
 хъуреягъыр фIы тхуэщIынущ, 
- жиIащ ЛIыхъурейм икIи къы-
хигъэщащ ЩIалэгъуалэм и 
унэ  Налшык дэтым апхуэдэ 
Iуэху хэм теухуауэ сэбэп хъу, 
психологие дэIэпыкъуныгъэ 
ща гъуэтын къудамэ зэры щы-
Iэр, сыт хуэдэ зэманми абы 
зыпащIэ зэрыхъунур. 

ЩIэпхъаджагъэ зыщIахэр 
хабзэхъумэ IэнатIэхэм яшэ, 
жэуапым ирашалIэ. ЩIалэ-
гъуалэм я щытыкIэм, ахэр 
 гуитIщхьитI зэрыхъум, нэхъы-
бэр зэрыщIегъуэжым, ялэ-
жьар къащыгурыIуэжкIэ, губ-
жьыр къы зытекIуар теужа 
нэужь, утыкум къызэринэм 
теп сэ лъыхьащ Лъэпщ Анзор. 
Абы щIалэгъуалэм яжриIащ 
ин тернетым и IэмалымкIэ 
ахъшэ къалэжьыну яужь имы-
хьэмэ зэрынэхъыфIыр, сыту 
жыпIэмэ абдеж куэдрэ гъэп-
цIагъэ къыщокIуэкIри. 

ЗэIущIэм хэтахэм гупсысэ 
зэхэдзэ ящIащ, щIалэ гъуалэр 
онлайн – щIэпхъа джэм щы-
хъумэнымкIэ Iэмалхэр зэпа-
лъытащ, Iуэху мыщ хьэпэр 
къэ мыгъэхъуным нэхъыбэу 
гу лъытэ хуэщIыным трагъэ-
чыныхьащ, щIалэ гъуа л эр гъэ-
сэныгъэ зэIущIэхэм нэхъы-
бэрэ егъэблэгъэным фIы 
къы зэрыпэкIуэр жаIащ. ЩIа-
лэгъуалэм я упщIэхэм жэуап 
иратащ къеб лэгъахэм. 

ГУГЪУЭТ Заремэ. 

Сурэтыр Къарей Элинэ 
трихащ. 

пажэхэм иригъуазэ, дзэм 
къулыкъу щезыхьэкIхэм за-
щIэгъэкъуэным пщIэшхуэ 
зэрыпылъыр къызыгурыIуэ, 
хэкупсэу щытыныр зыгъэнэ-
хъапэ щIэблэ узыншэ къы-
зэрытщIэхъуэм. 

«Зарницы 2.0»-м и ещанэ 
зэхыхьэм и егъэкIуэкIыкIэм 
щIэи хагъэхьащ. Къэдгъэ-
лъагъуэмэ, мы гъэм къы-
щегъэжьауэ абы зыщезы-
гъэтххэр я ныбжь елъы-
такIэрэ (илъэси 7-м къыще-
гъэжьауэ 23-м нэсыху) 
гу пиплIу ягуэшынущ. Ахэр 
ирашэлIэнущ дзэ Iуэхум 
пыщIа «штурмовик», «свя-
зист», «военкор», «инженер 

-сапёр», «оператор БПА», 
«командир отряда», «ме-
дик» IэщIагъэхэм щыхуа-
гъасэ-щыхурагъаджэ дерс-
хэу джэгукIэ теплъэ зиIэ-
хэм. 

ГъэсакIуэхэм хуагъэува 
къалэн нэхъыщхьэхэм 
ящыщщ я нэIэ зытет я гъэ-
сэнхэм Урысей Федерацэр 
къэралышхуэу зэрыщытыр 
зыхрагъэщIэныр, Хэкум 
 зэ рыгушхуэ хъун тхыдэ 
 гъэ щIэгъуэн илъэсищэхэм 
къы зэрыпхрихар гура гъэ-
Iуэныр, зауэ IэщIагъэм 
 сы тым дежи зэры зы щиу-
жьым рэ абы пыщIа унэ-
тIыныгъэхэр зыхуэдэмрэ 

 егъэ щIэныр. 
«Зарница 2.0» - м и иджы-

рей джэгугъуэм къыха-
лъхьа и Iыхьэщ мы зэманым 
екIуэкI дзэ Iуэху хэхам зы-
щызыужьа унэтIыныгъэ-
щIэ ри. Ар сыт жытIэмэ, 
 Хэкум зихъумэжынымкIэ 
иужь рей илъэсхэм зыхуэны-
къуэ хъуа IэмалыщIэу цIыху 
зэрымыс кхъухьлъатэ цIы-
кIу хэм ящыщу бийм ейр 
зыщхьэщышынымкIэ, ды-
дейм и зыгъэзэкIэр убзы-
хунымкIэ дзэ пакIэ щхьэ-
хуэхэр 2025 гъэм дыгъэ-
гъазэм и 1-м къэралым 
къы зэрыщызэрагъэпэщам 
къыхэкIыу, армэ лэжьы-
гъэм хурагъасэ ныбжьы-
щIэхэми а Iуэхум щыгъуазэ 
зэрыхуащIырщ. 

КъинэмыщIауэ, «Зарни-
цы 2.0» - м зыщезыгъэтххэр 
Хэку зауэшхуэм хэкIуэдахэм 
я лъэужь лъыхъуэхэм, я 
хьэдэкъупщхьэхэр зыщIэлъ 
кхъэлъахэхэр зэлъы Iузых-
хэм, ветеранхэм ядэIэпы-
къу хэм, Дзэ Iуэху хэхам хэт 
зауэлIхэм защIэзыгъа-
къуэ хэм, а лъэныкъуэмкIэ 
бийм щапэщIэтхэмрэ абы-
хэм я гъунэгъуу а щIыпIэм 
щып сэухэмрэ зыхуэныкъуэ 
хьэп шып, шхынхэкI яхуэ-
зышэхэм гуп щхьэхуэ зэ-
мылIэужьыгъуэкIэрэ ха-
гъэхьэнущ. 

КЪУМАХУЭ Аслъэн.

ЗыщIэгупсысыжыну зэман иIэщ
 
Республикэм щыпсэу Ерохин А.Н. илэжь хабзэнша-

гъэр Урысей ФСБ-м и управленэу КъБР-м щыIэм и лэ-
жьакIуэхэм къэлъыхъуэныгъэхэр ирагъэкIуэкIыу къы-
зэпаудащ. Ар пыщIат тутынхэкI нэпцIхэр игъэкIыным. 
Абы къытрахащ федеральнэ маркэхэр зытемылъ  пачкэ 
2300-м щIигъу.

Май район судым и унафэ къару зыгъуэтам ипкъ иткIэ 
Ерохин А.Н. къуаншэу къалъытащ УФ-м и УК-м и 171.1 ста-
тьям и 6-нэ Iыхьэм и «а» пунктым, 171.3 статьям и 2-нэ 
Iыхьэм и «а» пунктым къыщыхьа щIэпхъаджагъэхэмкIэ. 
Абы ямыгъэтIысу илъэси 2-рэ мази 2-рэ тралъхьащи, 
зыщIэгупсысыжыну зэман иIэщ. 

АхъшэкIэ защIигъакъуэрт 

Урысей ФСБ-м и управленэу КъБР-м щыIэм, КъБР-м 
щыIэ МВД-м я лэжьакIуэхэм къэлъыхъуэныгъэхэр ира-
гъэкIуэкIыу къызэпаудащ Прохладнэ районым щыпсэу 
цIыхубзым илэжь хабзэншагъэр. Ар пыщIат экстремиз-
мэр ахъшэкIэ къызэгъэпэщыным. 

Экстремизмэм пыщIауэ судым къилъыта икIи Урысей 
Федерацэм щамыдэ мыкоммерцэ IуэхущIапIэм и счетым 
ахъшэ игъэхьащ абы. 

Уголовнэ Iуэху къаIэтащ УФ-м и УК-м и 282.3-нэ статьям 
и 1-нэ Iыхьэм ипкъ иткIэ. Хабзэм къызэригъэувымкIэ, ап-
хуэдэ щIэпхъаджагъэ зылэжьар илъэси 8-м нэскIэ 
ягъэтIыс. 

Налогхэр итыртэкъым 

Хабзэхъумэхэм наIуэ къащIащ мылъку къезымы-
гъэщI IуэхущIапIэм и унафэщIым хабзэншагъэ зэ-
рызэрихьэр. Абы налогхэр итыртэкъым. 

Шэч зыхуащIым налог декларацэхэм хъыбар нэпцIхэр 
къыщигъэлъагъуэурэ, налогхэмрэ къыхаххэмрэ ехьэлIа 
сом мелуан 26-рэ итакъым. 

 Урысейм и Следственнэ комитетым и Следственнэ уп-
равленэу КъБР-м щыIэм Уголовнэ Iуэху къиIэтащ УФ-м и 
УК-м и 199-нэ статьям и 1-нэ Iыхьэм ипкъ иткIэ. 

ФадэхэкI куэд къытрахащ

Илъэс 36-рэ зи ныбжь, Лэскэн районым щыпсэур фа-
дэхэкIхэр гъэхьэзырыным, хабзэм къигъэув маркиров-
кэхэр темылъу игъэкIыным зэрыпыщIари къыщIагъэ-
щащ.

Хьэтуей къуажэм къыщагъуэтащ контрафакт фа дэ-
хэкIхэр щагъэхьэзыр цех щэху. ХабзэншагъэкIэ иригъэкIы-
ну хьэзыр птулъкIэ мини 3-м нэблагъэ, федеральнэ мар-
кэхэр зытемылъхэр, апхуэдэуи спиртхэкI литр мини 2-м 
щIигъу къытрахащ. 

 Уголовнэ Iуэху къаIэтащ УФ-м и УК-м и 171.1 статьям и 
6-нэ Iыхьэм и «б» пунктым, 171.3 статьям и 2-нэ Iыхьэм и 
«б» пунктым къыщыхьа щIэпхъаджагъэхэмкIэ ягъэ-
къуаншэу. Хабзэм къызэригъэувымкIэ, апхуэдэхэр зы лэ-
жьар илъэси 6-м нэскIэ ягъэтIыс. 

рым и къуэдзэр къы зэ хуэ-
сахэм ехъуэхъуащ фо румым 
щIэ куэд къыщащIэну, ар 
ехъу лIэныгъэхэр яIэу я лэжьы-
гъэм къыщагъэсэбэпыну.

«Кадры влияния» медиаш-
колым и къызэгъэпэщакIуэ 
Щоджэн Дианэ къыхигъэ-
щащ зэхыхьэр «Росмоло-
дежь» федеральнэ агентст-
вэм къыщихьа грантымкIэ 
къы зэрызэригъэпэщар икIи 
абы и зэхэлъыкIэнур утыкум 
щахузэпкърихащ. Дианэ 
къыд дэгуэшащ медиашко-
лым щеджэнухэр къэрал 
 къулыкъущIапIэхэм я пресс-
IуэхущIапIэхэм, телевиде нэм, 
радиом, газетхэм, журналхэм 
щылажьэ IэщIагъэлI ныб-
жьыщIэхэм къызэрыхахар. 
Абы хэтыну гукъыдэж зыщIа 
цIыху 250-м щыщу  100-р къы-
хахыу зэрызэхуашэсар игъэ-
белджылащ. 

Къапщтэмэ, зы махуэм 
 къриубыдэу Iуэхугъуэ куэдым-
кIэ лекцэхэр ирагъэкIуэкIащ 
къы зэгъэпэщакIуэхэм. Япэ 

мо дулыр хъыбарегъащIэ Iуэ-
ху щIапIэхэм щылажьэ сурэт-
теххэм яхухэхат. Сурэт зэ-
рытрах щIыкIэхэм къызэхуэса-
хэм яхутепсэлъыхьар сурэттех 
ПщыцIыкIу Иналщ. Абы жи-
Iащ пIыгъ техникэм деж къы-
щыщIэдзауэ ар зэрыпIыгъ 
щIыкIэм деж щиухыжу зэре-
лъытар сурэтым и фIагъыр 
тэмэм хъунрэ-мыхъунрэ. Кад-
рыр жыпхъэм изагъэу къы-
зэраубыдыр, нобэкIэ сурэттех 
нэхъыфIу ябжхэр зыхуэдэр, 
сурэтхэм узэрелэжьыну про-
граммэу къыдэкIахэмрэ абы-
хэм я нэхъыфIымрэ, нэгъуэщI 
куэдми и гугъу къытхуищIащ 
Инал. 

Видео техыкIэм хэлъ щэ ху-
хэмрэ ар дахэу утыку къызэ-
рипхьэнумрэ къытхутепсэ-
лъы хьащ медиашколым и 
унафэщI, видеограф Щоджэн 
Дианэ. Пщащэм зэпкърыхауэ 
утыку кърихьащ къэрал 
 къулыкъущIапIэхэм видеогра-
фым щигъэзащIэ къалэнхэр, 
абы щекIуэкI лэжьыгъэм па-

пщIэ трих видеохэр зыхуэ дэм-
рэ щIыуэпсым, хьэгъуэлIы-
гъуэм, Iуэхугъуэ гуэрым щы-
тепх видеохэмрэ зэры зэщ хьэ-
щыкIыр, зэрыщытын хуейр. 
Дианэ нэхъыщхьэу къыхигъэ-
щахэм ящыщщ подкаст кIэщI-
хэр зэрытрах, сценарнэ план 
зэратх, макъыр къабзэу зэ ры-
рагъэтх, монтаж зэращI щIы-
кIэ хэр, композицэм, нэхум, 
зытепх лIыхъужьым, нэ-
гъуэщI хэми видеом и фIа-
гъыр зэрелъытар. Ахэр къызэ-
рыплъхьэну социальнэ сетым 
и жыпхъэм хуэкIуэу дэтхэнэри 
бубзыхун зэрыхуейми и гугъу 
ищIащ. 

Логвинэ Анастасие SMM 
Iуэхум убгъуауэ тепсэлъы-
хьащ. Социальнэ сетхэр гъэ-
лэжьэн зэрыхуеймрэ абы 
цIыху нэхъыбэ еджэу зэра-
щIымрэ и щэхухэр къытхуиIуэ-
тащ абы. Медиаутыкум щIэуп-
щIэ ущиIэу, цIыху къоплъу, 
 къиплъхьэ хъыбарыщIэхэр, 
видеохэр, сурэтхэр зэIэпахыу 
щы тын папщIэ щыIэ Iэмал-
хэмрэ хэкIыпIэхэмрэ тхузэпкъ-
рихащ.

Медиашколым гъэщIэгъуэн 
куэд къыщытщIащ иджырей 
хъыбарегъащIэ Iэмалхэр зэ-
рылэжьэн, сыт хуэдэ Iуэху-
гъуэхэри зэманым декIуу 
цIыху бэм я пащхьэ къиплъ-
хьэн зэрыхуейм теухуауэ. 
Иджырей Iэмалхэмрэ лъэ-
хъэнэм къигъэув щыты кIэ-
хэмрэ къэлъытауэ жьы хъуа 
Iуэху бгъэдыхьэкIэхэр зэ-
хъуэкIын зэрыхуейр, кIэщIу, 
куп щIафIэу, теплъафIэу, цIы-
хум игу ираубыдэн, дихьэхын 
хуэдэу Iуэхур и пащхьэ зэрилъ-
хьапхъэр, жылагъуэм я гуп-
сысэкIэр зэрыбунэтIын Iэмал 
телъыджэхэр, нэгъуэщI куэди 
щызэпкърахащ щIалэгъуа-
лэм форумым. 

ШЭРIУЖЬ  Даянэ. 

2025 гъэм и еплIанэ мазищым 
къриубыдэу Къэбэрдей-Балъ-
къэ рым и цIыхухэм я хэхъуэр 
псори зэхэту сом меларди 
198,6-рэ хъуащ. Абы ипэ ита 
илъэ сым и апхуэдэ пIалъэм 
щыIа бжыгъэхэм нэхърэ про-
цент 12,3-кIэ нэхъыбэщ ар. 

КЪАПЩЫТЭЖ пIалъэм къри-
убыдэу республикэм и цIыхухэм 
я щхьэ трагъэкIуэдэжащ псори 
зэхэту сом меларди 162,8-рэ икIи 
2024 гъэм и еплIанэ мазищым 
щыIа бжыгъэхэм нэхърэ про-
цент 11,1-кIэ ар нэхъыбэщ. Абы 
щы щу хьэпшыпхэмрэ пщIэ зы-
щIат Iуэхутхьэбзэхэмрэ хухахащ 
сом меларди 162,1-рэ. Ипэ ита 
илъэ сым и еплIанэ мазищым 
щы Iа бжыгъэхэм нэхърэ ари 
про центи 9,6-кIэ нэхъыбэщ. 

2025 гъэм и еплIанэ мазищым 
къриубыдэу республикэм и цIы ху-
хэм я ахъшэ гъэтIылъыгъэхэр 
сом мелард 35,8-м нызэ ры-
хьэсащ. Абы ипэ ита илъэсым и 
ап хуэдэ пIалъэм щыIа бжыгъэ-
хэм нэхърэ процент 19-кIэ нэ-
хъыбэщ ар. 

ЦIыхухэм ипэжыпIэкIэ яIэ ахъ-
шэ хэхъуэри проценти 5,8-кIэ нэ-
хъыбэ хъуащ 2024 гъэм и еплIанэ 
мазищым щыIахэм елъытауэ. Я 

лэжьыгъэхэм къапэкIуа хэхъуэ-
ри процент 12,1-кIэ, социальнэ 
ахъшэу ятри процент 11,2-кIэ нэ-
хъыбэщ.

Зы мазэм къриубыдэу цIыхур 
нэхъ мащIэ дыдэу зыхуэныкъуэ-
ну ахъшэм и куэдагъыу респуб-
ликэм щагъэувар сом 20265-рэ, 
лэжьыгъэ IэнатIэ Iуту лэжьэфы-
нухэм ейр – сом 22089-рэ, пен-
сэм щысхэм – сом 17428-рэ, са-
бийхэм – сом 19657-рэ хъуащ.

2025 гъэм республикэм ула-
хуэу ику иту щатам и куэдагъыр 
(хьэрычэт IэнатIэ мыинхэри хэту) 
сом 53251,6-рэ хъууэ къабжащ 
икIи абы ипэ ита илъэсым щыIа 
бжыгъэхэм нэхърэ процент 
 12,5-кIэ нэхъыбэщ ар. 

А пIалъэм къриубыдэу цIыху-
хэм ипэжыпIэкIэ къаIэрыхьа ула-
хуэм и куэдагъым, инфляцэри 
къэ лъытауэ, проценти 103,9-кIэ 
хэхъуащ 2024 гъэм щыIа бжы-
гъэхэм елъытауэ. 

2025 гъэм и дыгъэгъазэм ула-
хуэу ятам и куэдагъыр ику иту 
сом 73380,7-рэ хъуащ. 2024 гъэм 
и апхуэдэ пIалъэм щыIа бжы-
гъэхэм нэхърэ проценти 8,1-кIэ, 
а илъэсым и щэкIуэгъуэм щыIа-
хэм нэхърэ процент 38,1-кIэ нэ-
хъыбэщ ар.

Нэгъабэ и дыгъэгъазэм цIы ху-
хэм ипэжыпIэкIэ къаIэрыхьа ула-
хуэм и куэдагъым проценти 2-кIэ 
хэхъуащ 2024-м и дыгъэгъа зэм 
щыIахэм елъытауэ, 2025 гъэм и 
щэкIуэгъуэм щыIахэм нэхърэ 
процент 37,8-кIэ нэхъыбэщ.

ХЬЭЩЫКЪУЕЙ Олег. 



     Редадэ урыс
пелуаныпщым зэребэнар

Хъыбар

ПлIанэпэр  зыгъэхьэзырар  ТАБЫЩ Муратщ.

КъуийцIыкIуокъуэ Дэгужьыр
зыукIам и къэгъуэтыкIар

(Тхыдэжь)

Нэхуринэ къехъулIар

Жьэгъудэс адыгэхэм япщ 
Редадэр пелуану щытащ. 
Абы зэхихащ Тэн адрыщIкIэ 
уикIа нэужь, зы урыс пщы 
гуэр пелуану зэрыщыIэр.

– Арысей пелуаныпщым 
се бэнынщ, – жиIэри Реда-
дэр ежьащ.

Тэн икIри, здэкIуэм мэлы-
хъуэ, бжэныхъуэ, жэмыхъуэ-
хэр адыгэбзэкIэ «къевгъазэ, 
невгъазэ» жаIэу зэпсалъэхэу 
IущIащ. Редадэм ар хуабжьу 
игъэщIэгъуащ:

- Дэнэ къикIа, дапщэщ къи-
кIа мы адыгэхэр, - жиIэри.

Ябгъэдыхьэри щеупщIым, 
къыжраIащ ахэр куэд щIа-
уэ абы зэрисыр, абыхэм я 
адэхэм я адэжхэр а щIыпIэм 
къызэрыщалъхуар, ауэ нэхъ 
IупщIу, зэхэхауэ а Iуэхур 
 тIэ кIу  укIуатэмэ, мэлыхъуэ 
пщы Iэм тес лэгъупэжьым 
къы зэрыжиIэнур.

А пщыIэмкIэ Редадэ иунэ-
тIащ. ИпэкIэ Адыгэ Хабзэт зи 
пщыIэ техьэнум е зыгуэрым 
деж бысыму дыхьэнум шым 
къамышы щэ уэгъуэ ирадз-
рэ, абы и макъым бысымыр 
къыдыщIэкIрэ иригъэбла-
гъэу. Бысымым и пщIантIэм 
къыщыдэкIыжми шым къа-
мышыкIэ щэ еуамэ, абы щы-
гъуэ и бысымым хуэарэзытэ-
къым, емыуамэ – хуэарэзыт.

Редадэ пщыIэм нэсу и 
шым щэ щеуэм, лэгъупэ-
жьыр къыщIэкIри иригъэб-
лэгъащ. ХьэщIэнышыр зэ-
фIэ кIа нэужь, Редадэ и 
Iуэхур зытетыр жриIащ икIи 
абы ис адыгэхэм я хъыбарым 
щIэупщIащ. Лэгъупэжьым 
къыж риIащ ахэр куэд щIа-
уэ а щIыпIэм зэрисыр, урыс 

КъуийцIыкIуокъуэ Дэгужьыр зыукIар ямыщIэу, бампIэхэу 
илъэс IэджэкIэ екIуэкIащ. Зэгуэрым, КъуийцIыкIуокъуейм 
я джэгуакIуэхэр Талъостэней кIуауэ, абы щызэхущIэбжэу 
хуежьащ Талъостэней джэгуакIуэхэмрэ абыхэмрэ. ИкIэм 
Талъостэней джэгуакIуэхэм жаIащ:

– Хуарэ псыгъуэ ныбэ нэщIым
Жэщ мазэхэм уродыгъуэ,
Жэщ мазагъуэм укърокIуэж,
КъуийцIыкIуокъуэр щIэбгъафэщ,
Афэ джанэр къыщыпхщ,
КIэс дахэр къэпхьри укъэкIуэжщ,
ЕщIэнокъуэ Атэбий! – жаIэри.
Ар КъуийцIыкIуокъуейм я джэгуакIуэхэм яхьыжащ:
- КъуийцIыкIуокъуэр зыукIар мыращ, уэрэду жаIэри 

мыбы хуэдэщ, – жаIэри.
КъуийцIыкIуокъуэм къуэш иIэт, лъэпкъ иIэти:
- Хуэдгъэгъункъым, дилъ тщIэжынщ, – жаIэри Талъостэ-

ней кIуахэщ. Талъостэнхэ екIуалIэхэри, абы щепсыхащ.
- ЕщIэнокъуэхэ хэт яхэт? – жаIэри щыщIэупщIэм, къыж-

раIащ:
– Уэлэхьэ, блэ зэраукIа башу зэшитI яIэм: Уэзырмэсрэ 

Те мыркъанрэ, – жари.
КъуийцIыкIуокъуэхэ кIуэри ЕщIэнокъуэхэ я мэлыхъуэр 

ира хьэжьащ.
– Фи мэлыхъуэр яхь! – жаIэу хъыбар щрагъащIэм, ЕщIэ-

нокъуэ Темыркъан Уэзырмэс и деж жащ, хъыбарегъащIэу.
Темыркъаныр хуабжьу пIащIэрт, тепыIэртэкъым. Уэзыр-

мэс жиIащ:
- УмыпIащIэ, си къуэш, ар ди мэлыхъуэракъым зыхуейр, 

дэращ, уэлэхьэ, выгукIэ укIуэми, уащIыхьэнум абыхэм, – 
жиIащ.

АрщхьэкIэ, Темыркъаным хуабжьу зихъунщIэрт:
- Уэ уи Iуэхур фыз яшэнум хуэдэщ, дунейр мэкъутэж жаIа-

ми, зыбгъэхъеинукъым! - Темыркъаныр хутемыубыдэу зы 
шы гуэр зридзри дэжащ.

ЩIагъуэ имыкIуу ящIыхьэу хуежьащ. Абы я гъусэт Та-
лъостэнхэ ящыщ зыгуэр, абыхэм тхьэ яхуиIуауэ, «СэрикI 
фэ фхуэдэ зылIу сыувынщ», жиIэри. А Талъостэн и къуэр 
быдзышэкIэ япIат ЕщIэнокъуэхэ. Абыи емыплъу Темыр-
къаным къезауэу щIидзащ. Езым къытримыгъахуэу и 
шыр щIиукIыкIащ. Пхъэрым ящыщ зэращIыхьэу, и шым 
шэсри, аргуэрыр къыщIиукIыкIащ. Аргуэру нэгъуэщI зы 
къыщIыхьэри, абы ишри къригъэукIащ.

Абы хэту Уэзырмэсыр ящIыхьащ.
- Ей, гъуамэ, умыпIащIэ, абы уащIыхьэнущ, жысIатэкъэ, 

Къэ бэрдейм шыхъужь къребгъэнакъым, – жиIэри шхы-
дащ.

Уэзырмэсыр щыщIыхьэм, Талъостэн и къуэр IукIуэтри, 
КъуийцIыкIуокъуэр къыпэуващ. ЕщIэнокъуэм дэтхэнэ лъэ-
ныкъуэмкIи фоч игъэуэфырт. Абы къыхэкIыу шуукIэмыщIэ 
зищIри, сэмэгумкIэ дидзых хуэдэу ищIри, и бийр игъэ-
бэлэрыгъащ. Абы гугъэ ищIащ – ижьырабгъу лъэныкъуэм-
кIэ фоч имыгъэуэфыну, «ТIэкIу гъунэгъу къэхъум сеуэнщ», 
– жиIэри къыпэплъэурэ Уэзырмэсым и фочыр уэри, Къуий-
цIыкIуокъуэр иукIащ. Къигъэзэжри Талъостэн и къуэр ауэ 
щытти, щыбгъэдыхьэм, и пыIэр зыщхьэрихри къэуващ:

- Сыщыуащ, къысхуэгъэгъу, – жиIэри.
- Талъостэн и къуэ, щхьэ ди лIыхъу нэхунэ уи нейр къина? 

Быдзышэр лъыуэ кхъуафэм дауэ ипкIэн?
Сытми имыукIыу къигъэнащ. И мэлыхъуэр къихьыжри 

къэкIуэжащ. Мис а щIыкIэм тету ЕщIэнокъуэхэ ялъ ящIэ-
жащ.

НэхуринэкIэ еджэу хъыджэбз 
цIыкIу псэут. Абы и анэр лIэри, 
и адэм фыз къимышэжу хъуа-
къым. Къишэжар уду къыщIэкIри, 
и мылъхупхъур ишхыжыну мурад 
ищIащ.

Махуэ гуэрым лIыр мэз ма-
кIуэ. «Уи адэр мэзым кIуащ тхьэ-
кIумэкIыхь къиубыдынуи, накIуэ, 
дэри дегъэплъ!» – жеIэри, Нэху-
ринэр къегъапцIэр аби, удым ире-
шажьэ. И анэнэпIэсым лэгъуп цIы-
кIур къищтауэ щилъагъум, Нэху-
ринэ гурыщхъуэ ещI, мы нанэжьым 
и нэхэр зэблоплъ, и гум фIы илъ-
къым, жеIэри. КIуэурэ, удым бэла-
гъымрэ сэмрэ къыщыгъупщауэ 
къыщIокIри егъэзэж:

– Уэ мыбдеж щыт, си хъыджэбз, 
сэ иджыпсту сыкъэсыжынщ, – же-
Iэри.

Удым зэригъэзэжу, Нэхуринэ щIо-
пхъуэри, гъуэгу нэпцI тоувэр аби, 
кIуэм-лъэм, кIуэм-лъэурэ, зы сэре-
ишхуэ хуозэ. Сэрейм зы хьэ къуэ-
лэныжь дэлъти, къыпожьэри, къы-
хуэгуфIэурэ, дешэ. ПщIантIэм 
унэ абрагъуэ дэтти, зыри щIэстэ-
къым. Хъыджэбз цIыкIум сэрейри 
унэри зэлъыIуех, епхъэнкI. Я Iэнэр 
хьэм хуэдиз хъурт, я шынакъхэм 
матэ хуэдиз я инагът. ИгъэщIа-
гъуэурэ псори етхьэщIри егъэувыж, 
итIанэ йоувалIэри IэфIу мэпщафIэ. 
«Бысымхэр къызэрысыжу шхэн 
хуэдэу!» – жеIэри, шынакъхэр блы 
хъурти, Iэнэм къытригъэуващ, хьэн-
цэ хуэдиз хъууэ хъуп зырызи къаб-
гъурилъхьэжащ.

Абы хэту Iэуэлъауэ къоIури, Нэ-
ху ринэ щхьэгъубжэмкIэ доплъ. 
 Доплъри – хъуакIуэщакIуэ къикIы-
жауэ иныжьибл къыдохьэж, я нэ хъы-
жьым щхьибл фIэтрэ я нэхъыщIэм 
зы щхьэ фIэкIа къы фIэ  мыкIауэ. 
Нэхуринэ шынэри, пхъуантэ гуэр 
щIэтт унэми, абы дэ тIысхьащ.

Иныжьхэр зэрызехьэу къыщIо-
хьэжри – къызрихьэлIэжар ягъэ-
щIагъуэ, зыхуахьынур ямыщIэу. 
Мэ жэлIа хъунти, Iэнэм телъыр 
яшхри, нэхъ гъэщIэгъуэныж ящохъу:  
 «Алыхь-алыхь, апхуэдиз и IэфIа-
гъыу пщафIэр хэту пIэрэ?» – жа-
Iэри.

ЕтIуанэ махуэм, шынэхъыщIэхэр 
иригъажьэри, я нэхъыжьыp къэ-
нащ, апхуэдизу зи нэфI къытщы хуар 
къэсщIэнщ жыхуиIэу. ЗигъэукIу-
рийри, къэкIуэнIам пэплъэурэ, Iу-
рихащ. Иныжьыр зэщIэжьыуэжу 
пырхъыу щыхуежьэм, Нэхуринэ 
 пхъуантэ фIыцIэжьым къыдокI ри, 
унэр зэлъыIуехыж, мэпхъанкI э, мэ-
лъасэ, нэхъ IэфIыжу мэпщафIэри, 
пхъуантэм дотIысхьэж. Иныжьхэр 
къосыжри я шынэхъыжьым иоупщI:

- КъэпщIа апхуэдиз и IэфIагъыу 
пща фIэр? – жаIэри.

- КъэсщIакъым.
Нэхъыжьым къыкIэлъыкIуэр 

щхьих зыфIэт иныжьырати, ар ма-
хуэ ещанэм къыдонэ, апхуэдизу зи 
нэфI къащыхуар къищIэн мурад-

пел уаным деж мыкIуэнуи 
 къелъэIуащ:

- Абы куэд IэщIэкIуэдащ, 
уэ ри уиукIынщ, ар пе луан 
инщ, умыкIуэ, - жиIэри. - 
Абы сыкъиукIми сынэмы-
сауэ сышынэу згъэзэжми си 
дежкIэ тIури зыщ, абы щы-
гъуэм сыкIуэнщ, - жери Ре-
дадэр ежьащ. Нэсри махуэ 
пщыкIутхукIэ ефащ, ешхащ. 
Ар дэкIри, Iуэхур зытетыр – 
зэребэнынур – Редадэм жи-
Iащ.

- Хъунщ, – жиIащ урыс 
пе луаным. ИкIи мыр зэп-
ралъхьащ: текIуэм пщым 
и мылъкури, и жылэри ей 
 хъууэ. Урыс пелуаныпщым 
Редадэр тридзащ икIи ма-
зих пIалъэкIэ къиутIыпщы-
жащ, ар дэкIмэ игъэзэжыну. 

Редадэр къэкIуэжащ. Мази-
хи, нэхъыби дэкIащ, илъэсри 
кIуащ Редадэм имыгъэзэ-
журэ. ИкIэм, жылэр зэхуи-
шэсри яжриIащ и Iуэхур зы-
тетыр икIи саугъэт лъапIэ 
куэд къищтэри ежьащ уры-
сым деж кIуэну.

ЗдэкIуэм аргуэру а лэгъу-
пэ жьым деж техьащ. Лэгъу-
пэжьыр хуабжьу къыщыгу-
фIы кIащ Редадэ. Iуэхур зы-
те тыр лэгъупэжьым щыж-
риIэм:

– Ар псэужкъым, и жылэри 
и лъэпкъри талом ихьащ, 
абы щхьэкIэ абы нэс умыкIуэ, 
зэрыщымыIэжрэ мазих-блы 
мэхъу, – жиIэри игъэкIуа-
къым. Редадэ фIыуэ лэгъу-
пэжьым деж щыхьэщIэри 
къэ кIуэжащ.

кIэ, арщхьэкIэ аргуэрыр мэшыпIыр-
тIэхъури Iypex, къэушыжмэ – я унэр 
зэлъыIухарэ я шхынри хъунымэ-
бжьынымэр къыхихыу Iэнэм тету!

Апхуэдэу чэзу ящIри нэхъыжьи-
хыр гъуэрыгъуэурэ къыдэна щхьэ-
кIэ, зыми къахуэщIакъым – мо зи 
гъащIэм псэху зымыщIахэр зэры-
гъуэлъу жейрт, къэушыжа нэужь, 
я унэр къабзэрэ я Iэнэр хьэзыру 
къыщIэкIырт.

ИкIэм-икIэжым, чэзур нэхъыщIэ 
ды дэм къылъосри къыдонэ. Мы-
жеин щхьэкIэ, и Iэр еуIэж, уIэ-
гъэм  шыгъу треудэри, тахътэба-
ным йогъуа л ъ хьэ, щIакIуэри зыт ре-
пIэж аби, пырхъ хуэдэ зещI, езыр 
щIакIуэ кIапэм къыщIоплъ. Нэху-
ринэ пхъуан тэм къыдокIри мэп-
хъанкIэ, мэтхьэщIэ, езым иш-
хыну·тIэкIури ешх, иныжьхэм я 
къэ сыжыгъуэ   щы хъукIэ, мажэри 
пхъуан тэм допкIэж. ШынэхъыщIэм 
псори  елъагъу, арщхьэкIэ зыри 
жиIэркъым.

Иныжьхэр зэрызехьэу къыщIо-
хьэжри:

- Сыт хъыбар? – жаIэ. - Сыт къэп-
щIэфа?

ШынэхъыщIэр макIуэри, пхъуан-
тащхьэр трех. Иныжьхэм хъыджэбз 
цIыкIур щалъагъукIэ, ягъэщIагъуэ:

- Догуэ, мы цIыкIура дэ иныжь 
 къомыр дызыгъашхэр? – жаIэри.

Нэхъыжьыр мэIэбэри, хъыджэбз 
цIыкIур и Iэгум ису къыдех, щIы-
лъэм нимыгъэсу ехьри, пIэкум ире-
гъэтIысхьэ. Мыдрейхэр щхьэщэ 
ящIурэ бгъэдохьэри, Iэ далъэ, ди 
шыпхъу цIыкIу жаIэурэ ягъафIэ, 
яхуапэ. Абы ирихьэлIэу иныжь за-
уэ къохъейри зэшиблыр кIуэн хуей 
мэхъу.

- Дауэ хъуну, дэнэ утхьыну? - 

жаIэри иныжьхэр мэгузавэ.
- Фымыгузавэ, си дэлъхужьхэ, - 

жи Нэхуринэ. – Мывэ сэрей лъагэ 
къызэфщIэкIи, фежьэ.

Зэшиблыр йожэри, мывэ сэрей 
лъагэ къращIэкI я шыпхъу закъуэ-
ми, езыхэр зауэм макIуэ. Нэхуринэ 
и анэнэпIэсыр удтэкъэ – маплъэри, 
къещIэ и мылъхупхъур здэщыIэр. 
КъещIэр аби, къокIуэ иныжь щIа-
пIэм. Мывэ сэрейр хъурейуэ къе-
кIухь ри, дыхьэпIэ щимыгъуэткIэ,  
мывитI зэхуакум гъущI IунэкIэ дэ-
тIыхьурэ еугъуэнри, маджэ:

- А си хъыджэбз дыщэ цIыкIу, уп-
сэу? – жиIэурэ къегъапцIэ Нэхури-
нэр. – Дэ хьэм уашха тфIэщI мы-
гъуэ ри, удгъейуэрэ дытхъуаи. Мыдэ 
уи Iэпхъуамбэр къысхудэгъэ жи, 
ба  тIэкIу хуэзгъэщIыт, си тIасэ! – 
жиIэурэ къыдригъэгъэжщ и Iэп-
хъуамбэ цIэншэри, Iэлъын цIыкIу 
Iэ ритIэгъащ. Iэлъыныр къы зэ-
рыIэритIагъэу, Нэхуринэр къы зэ-
фIэмахэри къэукIуриящ. Удри зы-
хуейр арати, кIэбгъу зищIри ежьэ-
жащ.

Иныжьхэр я бийхэм текIуэри къа-
гъэзэжащ. Маджэри, зыри къэ-
джэжыркъым, тоуIуэри, зыми бжэр 
Iуихыркъым. «Алыхь-алыхь, мыбы 
зыгуэр къыщыщIащ!» – жаIэри, 
мывэ сэрейр якъутэр аби, долъэ-
дэжри – я шыпхъу цIыкIур лIауэ иро-
хьэлIэж. ФIы ягу щыщIэнт – Нэху-
ринэр ягъеиж, дыщэ гъуэлъыпIэ 
хурагъэщIри, абы илъу Iуащхьэ 
 хъурейм трагъэувэ, дыплъэмэ, 
 тлъагъуу трырет, жаIэри.

Куэдрэ тета, мащIэрэ тета ар  
абы – сытми, махуэ гуэрым ща-

кIуэ гуп мэзым къыщIэкIыжа-
уэ къыхуозэ: удзыпцIэ щхъуан-
тIэм хэту дыщэ гъуэлъыпIэ Iуащ-
хъэ  хъурейм тетщ, данэху-данапIэм 
хэлъу абы хъыджэбз дахэ илъщ. 
Маджэри, хъыджэбзым зигъэ-
хъейркъым, фоч щхьэщагъэукIри, 
къэу шыркъым. Щымыхъуххэм, ща-
кIуэхэр къыбгъэдохьэ. Къызэпа-
плъыхь-нызэпаплъыхьурэ, щакIуэ 
тхьэмадэм гу лъетэ хъыджэбзым 
Iэрылъ Iэлъыным. Iэлъыныp къы-
IэрегъэкIуэтри, хъыджэбзыр къы-
хобэукI, къыIэрехыпэри, къохъуж:

- АIей, сыту куэдрэ сыжея! – жери 
Нэхуринэ къызэфIотIысхьэ.

– Уэлэхьэ, а Iэлъыныр пIэрылъа-
мэ, уэ къэуш уиIэну къыщIэмыкIынт! 
- жеIэри, щакIуэ тхьэмадэм 
хъыджэбзыр къыздехьыр аби, и 
 къуэм къыхуешэ.

Илъэс дэкIа, нэхъыбэ дэкIа, Нэ-
хуринэ хъыджэбз цIыкIу къелъ-
ху. Къилъхуам НэхуритIэ фIащ. 
Зэнэзэпсэу зэдопсэу. АрщхьэкIэ уд 
гуэрыр маплъэри къещIэ Нэхуринэ 
къызэрыхъужари пхъу къызэри-
лъхуари. КъещIэри къокIуэ. Нэхури-
тIэ джэгуу уэрамым тетти, къеплъ-
ри къицIыхуащ. Зыкъыхуигъэбзэгу-
фIэурэ йоджэ хъыджэбз цIыкIум:

- Мыдэ къакIуэ, си дахэ цIыкIу, уи 
щхьэ хъурыфэ цIыкIур сыгъэжь!

- Сыхуейкъым, сэ си щхьэр иджыпс-
ту нанэ ижьащ, – жи Нэху ри тIэ.

– КъакIуэт, си тIасэ, уи щхьэр сы-
гъэжьи, си мажьэр уэстынщ.

Хъыджэбз цIыкIум и щхьэр 
ижь хуэдэ ищIурэ и щхьэфэм ба-
нищ xeIy. ЗэрыхиIуарауэ Нэхури-
тIэ тхьэрыкъуэ цIыкIу мэхъури мэ-
лъэтэж.

Нэхуринэ хупцIынэ ипщу здэ-
щытым, и гур къолъэт. «Сыт мы-
гъуэр къэухъу?» – жиIэрэ къы-
щIэжмэ, ипхъу закъуэр тхьэры къуэ 
хъури лъэтэжауэ! Нэхуринэ жыг 
щIагъым къакIуэри тхьэрыкъуэм 
еджэу хуежьащ:

– НэхуритIэ, НэхуритIэ, – жиIэурэ.
Тхьэрыкъуэ цIыкIур жыгым къех-

ри, и анэм и Iэгум къитIысхьащ.
– НэхуритIэ, НэхуритIэ, – жиIэурэ, 

и щхьэм Iэ дилъэурэ банищри къи-
гъуэтщ аби, къыхичыжащ.

Банищыр къызэрыхичыжу, Нэху-
ритIэ хъыджэбз цIыкIу хъужащ. 
Абы и ужькIэ жылэм унафэ ящIщ 
аби, удыр къаубыдри зэкIэщIат-
хъащ. Мыдрейхэри тхъэрэ-шхэуэ 
къызэхэнэжащ.

НэхуритIэ и хьэгъуэлIыгъуэм 
иныжь зэшиблри къакIуэри хэтащ, 
жаIэ.

IэщIагъэм хэплъхьэмэ…
Белэ зэрысабийрэ тхы-

лъыр и Iэпэгъуу, еджэным 
хуэ нэхъуеиншэу къэхъуащ . 
БалигъыпIэ щиувэм пща-
щэм мурад ищIащ и Iэ-
щIагъэр фIыуэ илъагъу 
бзэм ирипхыну икIи 11-
нэ классыр къиуха нэужь, 
и  адэм и чэн джэщи хэту, 
Къэрэшей-Шэрджэс къэ-
рал университетым фило-
логиемкIэ и факультетым 
журналистикэмкIэ и къуда-
мэм щIэтIысхьащ. 

- Япэ дыдэу дызыщIыхьар 
«Введение в журналисти-
ку» дерсрат. Журналисти-
кэм, абы и жанрхэм, и куп-
щIэм, узэрытхэн, узэры лэ-
жьэн хуейм дыхигъэгъуазэу 
егъэджакIуэм къыджиIахэр 
апхуэдизкIэ си гум дыхьа-
ти, а махуэм щыщIэдзауэ 
сыдихьэхри, нобэр къыздэ-
сым сыхущIегъуэжакъым, - 
жеIэ Белэ. 

Анэдэлъхубзэр дахэу зы-
гъэшэрыуэ пщащэм, зэ-
реджэм хуэдэурэ, «Черкес 
хэку» газетым дэлэжьэн 
щIи дзащ. Япэ курсым газе-
тым тхыгъэ кIэщIхэр итхырт. 
Езым зыкъызэриумысыж-
щи, и IэдакъэщIэкIхэр га-
зе тым тету щилъагъу кIэ, 
ири гушхуэрт, и тхыгъэ хэм-
рэ газетым къытехуам-
рэ  зэригъэпщэжырт. 
 Куэ д  зэрамыгъэзэхуэжа-
мэ, щыгуфIыкIырт. Газе-
тым практикэ ягъэкIуа 
нэужь,  жэ уап зыхь секре-
тарь Адзын  Мухьэмэд и 
нэIэ щIэ ту зыщигъэсащ. 
Нэхъы жьы фIым ар мазэкIэ 
жур на листикэм, газетыр 
 къы зэ рыдагъэкIым, абы 
зэ  релэжьым, къытехуэ тхы-
гъэхэм, нэгъуэщIхэми щи-
гъэгъуэзащ. 

Адзын Мухьэмэд ради-
ом редактор нэхъыщхьэу 
ягъэува нэужь, зы цIыху 
хуэныкъуэти, ар къыхихы ну 
университетым кIуащ . Абы 
щыгъуэм Белэ еща нэ кур-
сым щеджэрт. Му хьэмэд 
и деж журналист ныб-
жьыщIэхэр практикэ щы-
щыIам, гу ялъитат хэт нэхъ 
гурыхуэми, хэт сыт хуэдэ 
зэфIэкI бгъэдэлъми. Сту-
дентхэм къахихащ Мамхэгъ 
Белэ икIи пщащэр лэжьапIэ 
къыхуагъэкIуэну щIэлъэIу-
ну арат еджапIэм щIеблэ-
гъар. Хъыджэбзыр дека-
натым ираджэри, Iуэхур 
зытетыр къыгурагъэIуащ. 
«Радиом ущылэжьэну ура-
гъэблагъэ, фи деж яжеIи, 
адэкIэ унафэ тщIынщ», - 
жаIащ. 

- Iуэхур дыдейхэм щажес-
Iэм, гуфIащ. «ЦIыхухэм 
еджэ ныр къауха нэужь лэ-
жьа пIэ къалъыхъуэ, уэ 
уеджэ щIыкIэ IэнатIэ бгъуэ-
тынущ, ар зимыуасэ щыIэ-
къым. Еджэнри лэжьыгъэ-
ри пхузэдэхьынумэ, кIуэ», 
- къызжаIэри, сытрагъэ-
гушхуащ. Си адэ-анэр зэ-
рыарэзыр деканатым ща-
жесIэм, университетым сы-
щекIуэлIэн хуей махуэхэр 
схуаубзыхури, лэжьэн щIэз-
дзащ, - жеIэ Мамхэгъым. 

Апхуэдэу Белэ и журна-
листикэ лэжьыгъэр 1996 
гъэм иригъэжьащ, Къэрэ-
шей-Шэрджэс къэрал уни-
верситетым журналисти-
кэмкIэ и къудамэм и еща-
нэ курсым щеджэу. Къэ-
рэшей-Шэрджэс ради ом 
сабий, щIалэгъуа лэ нэ-
тынхэмкIэ редактору лэ-
жьащ ар. Хуабжьу гугъут  
а илъэсхэр Белэ дежкIэ. 
Iуэхум и пIалъэр иджыри 
фIыуэ умыщIэу, дакъикъэ 
50-кIэ эфир занщIэм укъи-
хьэныр тынштэкъым. Къи-
щынэмыщIауэ, телевиде-
нэм щылажьэхэм ящыщ 
гуэ  рым и зыгъэпсэху-
гъуэ  пIалъэр къэса-
мэ е сымаджэ хъуамэ, 
 абы хэ  м  я пIэкIэ Белэ 
ягъэ ла  жьэу арат. Езым 
 ды зэ рыщигъэгъуэзам кIэ,  
а зэманым IуэхуитIыр зэ-
дэп хьыныр хьэлъэу щ ы-
тами, гугъу зэрехьар псы-
хэкIуадэ хъуакъым - адэ-
кIэ и лэжьыгъэм къы щы-
хуэсэбэпыжащ.

Ерыщу, жэуаплыны-
гъэ хэлъу сыт хуэдэ Iуэху-
ми бгъэдыхьэу еса пща-
щэм ипщэ къыдалъхьэ 
къа лэн псори зыхуей хуэ зэу 
игъэзэщIащ. Абдеж къы-
щыщIэдзауэ нобэр къыз-
дэсым журналист нэсым 
лэжьыгъитIри зэдехь. Абы 
лъандэрэ илъэс 30 мэхъу-
ри, Белэ республикэ журна-
листикэм и гуащIэ хилъхьэу 
фIыуэ илъагъу IэщIагъэм 
пэрытщ. А илъэсхэм къри-
убыдэу радиомрэ телеви-
денэмрэ я зыужьыныгъэм 

хуищIа хэлъхьэныгъэр уа-
сэншэщ иджыри Iуэху дахэ 
куэдым я жэрдэщIакIуэу ар 
мэлажьэ. Мамхэгъым и Iэ-
дакъэщIэкIхэм уахэплъэмэ, 
болъагъу лэжьыгъэхэм 
щIэ  щыгъуагъ зэрыхилъ-
хьэр, радио-теленэтынхэ м 
цIыхухэр зэрыдригъэ хьэ-
хын Iэмалхэр сыт  щыгъуи 
къызэрилъыхъуэр,  ахэр 
гъэхьэзырыным бг ъ  э  ды хьэ-
к IэщIэхэр зэпымыууэ  къы-
зэрыхуигъуэ тыр. Лъэны-
къуэ куэд къызэщIеубыдэ 
абы и къалэмым: экономи-
кэ, политикэ, псэукIэ, щэн-
хабзэ, егъэджэныгъэ, спо р т, 
щIалэгъуалэмрэ са биймрэ 
я гъащIэр, нэгъуэщIхэри. 
«Щэнхабзэм и жьэгу», «Гъа-
щIэм и къэгъэшыпIэхэр», 
«Уи пщыхьэщхьэ фIыуэ, 
рес публикэ!» нэтынхэм 
къ ы  хешэ лэжьакIуэ къы-
зэрыгуэкIхэр. 

Мамхэгъым гулъытэ хэ-
ха хуещI къыщалъхуа къуа-
жэм, лъэпкъым, республи-
кэм куэд хуэзыщIа цIыхухэр 
жылагъуэм егъэ цIыхуным. 
Апхуэдэу Хэку зауэшхуэм 
хэтахэм, а лъэ хъэнэм къуа-
жэ губгъуэхэм, нэ гъуэщI 
Iэ натIэхэм гугъу ехьу пэ-
рытхэм ятеухуа тхыгъэ хьэ-
лэмэтхэр газетым папщIэ 
игъэхьэзыращ. КIэщIу жы-
пIэмэ, журналистым и Iэ-
дакъэ къыщIэкIа нэтын-
хэр, тхыгъэхэр ди адыгэ 
щIыналъэр, ди цIыхубэм я 
гъа щIэр IупщIу къызэрыщ 
гъу джэщ. Иужьрейхэр 
Белэ нэхъыбэу зытриу-
хуар ТекIуэ ныгъэм и илъэс 
 80-ращ. «ЛIыхъужьым и 
уэрамым дыщопсэу» рубр и-
кэм щIэту, абы игъэхьэзы-
ращ гум  къинэжа нэтын 
хьэлэмэтхэр. Совет Со-
юзым и ЛIыхъужь Хьэбэч 
Умар и цIэр зезыхьэ уэра-
мым - Хьэбэз районым хы-
хьэ Бэвыкъуэ къуажэм къы-
щыщIэдзауэ Али-Бэрды-
къуэ нэс кIуэцIрыкIым - тес 
къуажэ къэскIэ Умар и цIэм 
зэрепхар, абы и лIыхъужьы-
гъэр зэращымыгъупщэмрэ 
и фэеплъыр зэрахъумэмрэ 
къигъэлъагъуэу, нэтын гъэ-
щIэгъуэнхэр игъэхьэзы-
ращ. КъинэмыщIауэ, ре-
пуб ликэм ит къуажэхэм 
ятеухуауэ фильмхэр ящIу 
ирагъэжьати, абы хыхьэу, 
езыр къыщалъхуа Жьакуэ 
жылэм нэтын гъэщIэгъуэн 
триухуащ. 

Мыхьэнэшхуэ иIэщ жур-
налистым игъэхьэзыр ра-
дио-теленэтынхэр цIыхухэм 
зэрабгъэдилъхьэми: Белэ и 
тхыгъэхэм къызэреджэжри 
макъ щабэщи, псалъэ хэр 
къэубыдыгъуафIэ-гу ры-
Iуэгъуа фIэу, фэрыщIагъ  
хэмылъу, узыIэпишэу ап-
хуэдэщ. 

- Бзэм сыщIыдихьэхар  лэ-
жьапIэ закъуэракъым, ди 
унагъуэм адыгэбзэр илът, 
аращ ноби зэрыщытыр. 
Япэ рауэ, си анэшхуэр зэ-
рымыпсэужрэ илъэс бжы-
гъэ текIыжами, абы и жыIэ-
гъуэхэр си анэм къыхуэ-
науэ, ахэри, нэгъуэщI 
адыгэ псалъэ Iущхэри куэ-
ду къегъэсэбэп. Си адэра-
щи, апхуэдэ дыдэт, зы-
химыщIыкI щыIэтэкъым. 

Апхуэдэу адыгэ псалъэ 
да хэхэр, псэлъафэхэр ди 
унагъуэм къыщекIуэкIыу 
щыт ти, лэжьыгъэм ар сэ-
бэп къыщысхуэхъужащ. 
АдыгэбзэмкIэ журналисту 
ущыщыткIэ, лъэпкъ Iуэхур 
псом япэ къокIуэ. Адыгэу 
дэнэ щыIэми я ехъу-
лIэныгъэхэр, фIыкIэ къа-
зэрыхэщыр, хъыбарыфIхэр 
зэхуэхьэсыныр, къэгъэлъэ-
гъуэныр си пщэ илъщ, – 
жеIэ Белэ.

Абы и нэтынхэм еплъхэм, 
радиом едаIуэхэм къабгъэ-
дэкIыу фIыщIэ псалъэ хэр 
редакцэм куэдрэ къы Iэ-
рохьэ. «Хуабжьу гуа пэ  сщохъу, 
цIыхум сащыхыхьэкIэ, си 
нэтын еплъауэ, едэ Iуа-
уэ жаIэу къыщызбгъэ ды -
хьэм деж. АбыкIэ къыбгу-
роIуэ ди лэжьыгъэр пщIэ-
н  шэ зэрымыхъур икIи 
нэхъ ри дегъэгушхуэ. Дэ 
дызыхуэлажьэр дыкъы-
зы хэкIа лъэпкъращ, бзэр 
 хъумэнырщ ди къалэн нэ-
хъыщхьэр. Ди нэтынхэм 
ди лъэпкъэгъу нэхъыбэ еп-
лъыну, абыхэм ятеухуа уэ 
яIэ еплъыкIэрхэмкIэ гуп-
сысэхэмкIэ къыддэгуэшэ-
ну сыт щыгъуи ди гуапэщ. 
ЖысIэнщи, адыгэ газе-
тымрэ адыгэ телевиде-
нэмрэщ анэдэлъхубзэр зы-
хъумэу, зыгъэIуу лъэпкъым 
диIэри, ахэм адыгэ уна-
гъуэ къэс щедаIуэу щытмэ, 
щIэблэм дежкIи щхьэпэ 
 хъунут», - къыпещэ Белэ. 

Бзылъхугъэ гуакIуэм и 
лэжьэгъухэми пщIэ къы-
хуащI. И ехъулIэныгъэхэм, 
илъэс куэд хъуауэ хьэлэлу 
зэрылажьэм, электроннэ 
СМИ-хэм зегъэужьыным 
хэ лъхьэныгъэшхуэ зэры-
хуи щIым папщIэ, абы къы-
хуа гъэфэщащ Къэрал т е ле-
радиокомпанием, КъШР-м 
Лъэпкъ IуэхухэмкIэ, цIыхубэ 
зэпыщIэныгъэхэмрэ печа-
тымрэкIэ и министерствэм, 
Щэнхабзэм и лэжьакIуэхэм 
я профсоюзым, Урысейм и 
журналистхэм я зэгухьэны-
гъэм я щIыхь тхылъхэр, 
Хьэбэз муниципальнэ райо-
ным и Iэтащхьэм къыбгъэ-
дэкIа фIыщIэ тхылъыр, нэ-
гъуэщIхэри. 

Апхуэдэуи, республикэ, 
щIы налъэ къэралпсо зэ-
пеуэхэм мызэ-мытIэу щы-
текIуащ. Мамхэгъ Белэ 
2003 гъэм къыщыщIэдза-
уэ Урысейм и Журналис т- 
  хэм я зэгухьэныгъэм 
хэтщ. И Iуэху зехьэкIэмкIэ, 
бгъэдэлъ щIэныгъэ куумкIэ 
щытхъу, фIыщIэ куэд къи-
лэжьыжащ Белэ. 

Лэжьыгъэмрэ цIыхугъэм-
рэ зэщIыгъумэ, уи Iэ щIа-
гъэм псэм щыщ Iыхьэ 
 хэп лъ хьэмэ, уи Iуэхури 
кIуэтэнущ. Белэ ящыщщ 
зи лэжьыгъэм гурэ псэкIэ 
бгъэ дэтхэм, дуней тетыкIэ 
дахэкIэ, цIыху хэтыкIэ екIу-
кIэ зи пщIэмрэ зи нэ-
мысымрэ зыIыгъыжхэм. 

КъэзылъхуахэмкIэ пхъу 
гуапэ, анэ гумащIэ, унэгуа-
щэ ахъырзэман, журна-
лист Iэзэ Мамхэгъ Белэ му-
радыфIхэр иIэу илъэс бжы-
гъэ дахэм IущIащи, Тхьэм 
псори адэкIи къыдигъэхъу! 

НЭЩIЭПЫДЖЭ Замирэ. 

Iэдэбу, щэныфIэу, Iущу  гъа щIэм къыдэгъуэгу ры -
кIуэ цIыхум «угъурлы» хужа Iэ. Апхуэдэщ Къэрэшей-
Шэрджэс Республикэм и журналист цIэрыIуэ Мамхэгъ 
Белэ. Бзылъхугъэ  гуакIуэм и ныбжьыр илъэс бжыгъэ 
дахэ зэрыри къур, журналист IэнатIэм зэ ры пэрытрэ 
илъэс 30 зэ рыхъур иджыблагъэ игъэлъэпIащ. Ди 
лажьэгъу гуащIафIэм игъэхьэзыр нэтынхэм ди гуа-
пэу дыкIэлъоплъ, ди редакцэр «Черкес хэку» газетым 
щеблэгъами, Белэ абы теухуауэ игъэхьэзыра нэтынри 
хуабжьу дигу дыхьащ.

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ ны-
гъэхэмкIэ и управленэм.

Тел.: 76-01-28, 76-01-10

ООО-м щытра дзащ.

357600, Ставрополь край, 
ЕсэнтIыгу къалэ, 

Газетым Iэ традзэн 
 хуейщ сыхьэт 20-м, щыт-
радзар сыхьэт 20-рщ.

Зы илъэсым газетыр      
156-рэ къыдокI.

ПхытIыкI Марие (1, 3-нэ нап.), Ел-
мэс ФатIимэ (2, 4-нэ нап.).

КомпьютеркIэ газетым и теп-
лъэр ящIащ Дол Маринэ, Мэлба-
хъуэ Анжелэ.

Сурэтхэм елэ жьар Бицу Жан-
нэщ.

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

Редактор нэхъыщхьэ
ЖЫЛАСЭ  Заурбэч

Къэбэрдей-Балъкъэрым и цIыхубэ усакIуэхэу КIыщокъуэ 
Алимрэ Кулиев Къайсынрэ я фэеплъу дзюдомкIэ пашэныгъэр 
къэхьыным хуэунэтIа зэхьэзэхуэ щекIуэкIащ Налшык къалэм и 
«Гладиатор» спорт комплексым. Ар траухуат Урысейм и 
лъэпкъхэм я зэкъуэтыныгъэм и илъэсыр гъэлъэпIэным. Зэ-
хьэзэхуэм щызэпеуащ республикэм и щIыналъэхэм я спортсме-
ну, щIалэхэри хъыджэбзхэри зэхэту, 300-м щIигъу, я ныбжькIэ 
илъэс 15-м щхьэдэмыхауэ. 

ЗЭПЕУЭХЭМ щIамыдзэ щIыкIэ, спортсменхэмрэ къызэхуэ-
сахэмрэ псалъэ гуапэхэмкIэ зыхуагъэзащ КъБР-м спортымкIэ и 
министрым и къуэдзэ Хэжь Заур, КъБР-м и ТхакIуэхэм я зэгухьэ-
ныгъэм и тхьэмадэ Бейтуганов Исмэхьилрэ абы и къуэдзэ Мэ-
ремкъул Ларисэрэ, КъБР-м щыIэ ОВД-м и Ветеранхэм я советым и 
тхьэмадэ Пыхъ МуIэед, КъБР-м и Парламентым и Жылагъуэ со-
ветым хэт Газаев Мэcхьуд, Налшык къалэм Ныр Сеф и цIэр зезыхьэ 
и спорт еджапIэм и унафэщI Тау Сэфарбий, КъШР-м и цIыхубэ 
усакIуэ Додуев Аскэр, зэIущIэм и судья нэхъыщхьэу щыта, УФ-м 
щIыхь зиIэ и тренер Емкъуж Мухьэмэд сымэ. 

Зэхьэзэхуэм къыщыхэжаныкIахэм медалхэр, щIыхь тхылъхэр 
иратащ.

Пщыхьэщхьэр ягъэдэхащ Къэрал макъамэ театрым и уэрэд-
жыIакIуэ Теунэ Жэмалрэ Балъкъэр къэрал драмтеатрым и артист-
кэ Алтуевэ Хьэлимэтрэ, «Насып» къэфакIуэ гупым.

Зэхьэзэхуэр къызэрагъэпэщащ КъБР-м СпортымкIэ и минис-
терствэмрэ КъБР-м и ТхакIуэхэм я зэгухьэныгъэмрэ. 

КЪУЭЖЕЙ Алим.

«Пэрытхэм я зэщIэхъеены-
гъэ» зэгухьэныгъэм КъБКъУ-м 
щригъэжьащ медиашколым и 
етIуанэ Iыхьэр. Ар хуэунэтIащ 
иджырей медиамрэ хъыбар-
егъащIэ зэпыщIэныгъэхэмрэ 
епха IэнатIэхэм пэрытхэм я 
зэфэкIым зегъэужьыным.

ЕГЪЭДЖЭНЫГЪЭР махуитI-
кIэ екIуэкIащ унэтIыныгъэ куэд 
къызэщIиубыдэу. Журналист, 
блогер хъунухэм сурэт техыным 
и щэхухэр, контентыр нэры-
лъагъуу зэрагъэщIэращIэ щIы-
кIэ хэр, графикэ дизайныр зра-
гъэ щIэнущ, тхыгъэм елэжьыфу, 
эфи рым къихьэфу зрагъэсэ-
нущ.

Егъэджэныгъэ программэр 
IыхьитIу гуэшащ. Теорие Iыхьэм 
къызэщIеубыдэ кърагъэблэгъа 
IэщIагъэлIхэр къызэджэну лек-
цэхэмрэ ягъэлъэгъуэну мас тер-
классхэмрэ, практикэ дерсхэр 
щекIуэкIкIэ, университетым щы-
Iэ зэгухьэныгъэхэм зезыгъэу-

Къэбэрдей-Балъкъэрым 
СпортымкIэ и министерст-
вэм щекIуэкIа зэIущIэм щы-
тепсэлъыхьащ гъэ кIуам Iэ-
натIэм и лэжьыгъэм къри-
кIуахэм, дызэрыт илъэсым 
къыпэщылъ къалэнхэмрэ 
нобэ зэлэжьыпхъэхэмрэ. 
Абы хэтащ КъБР-м и Пар-
ламентым и УнафэщIым и 
къуэдзэ, Олимп джэгухэм я 
чемпион Къардэн Мурат, 
 КъБР-м спортымкIэ и ми-
нистр Хьэсанэ Ислъам, Нал-
шык къалэм щIыпIэ само-
управленэмкIэ и Советым и 
тхьэмадэ Заруцкий Алек-
сандр, къалэ, район админи-
страцэхэм, спорт федера-
цэхэмрэ еджапIэхэмрэ я 
лIыкIуэхэр, нэгъуэщIхэри.

IУЭХУМ теухуауэ убгъуауэ 
зэIущIэм къыщыпсэлъащ 
 КъБР-м спортымкIэ и мини-
стрым и къуэдзэ Хэжь Заур. 
Абы къызэрыхигъэщамкIэ, 
2025 гъэм ди республикэм 
щыпсэухэм (я ныбжьыр илъэ-
си 3-м къыщыщIэдзауэ 79-м 
нэсыху) я процент 62,2-р куэд-
мащIэми спортымрэ физ-
культурэмрэ нобэ хэтщ икIи 
абыхэм иджыри драгъэхьэ-
хыну зыхуагъэувыжа мардэм 
(процент 60-м нагъэсыну яуб-
зыхуат) проценти 2,2-кIэ щIра-
гъэгъуащ нэгъабэ. 

Къапщытэж пIалъэм къриу-
быдэу ди щIыналъэм и цIыху-
хэр спорт ухуэныгъэхэмкIэ 
процент 64,8-кIэ къызэгъэпэ-
ща хъуащ, абыхэм зэуэ щы-
зэблэкIыфынухэм я бжыгъэм 
тещIыхьауэ. Министерствэм 
нэгъабэ и плъапIэу щытам 
 нэхърэ ари проценти 8-кIэ 
 нэхъыбэщ. 

Дызэрыт илъэсыр щыщIи-
дзэм ирихьэлIэу спорт еджа-

Бахъсэн щIыналъэм и библиоте-
кэхэм иджыблагъэ тхылъ минищ 
 хуэдиз къаIэрыхьащ. Абы щыщу ми-
нитIыр Ислъэмей къуажэм дэт, 
иджырей гъэпсыкIэм тет библио-
текэм иратащ.

БАХЪСЭН щIыналъэм къаIэрыхьа 
тхылъыщIэхэм къызэщIаубыдэ Къэ-
бэрдей-Балъкъэрым щыпсэу щIы-
дэлъху лъэпкъхэм - адыгэхэмрэ балъ-
къэрхэмрэ - ятеухуа тхыдэ къэхутэны-
гъэхэр, лъэпкъ щэнхабзэхэм ехьэлIа 
къыдэкIыгъуэхэр, лъахэхутэ лэжьы-
гъэхэр, балигъхэмрэ сабийхэмрэ пап-
щIэ художественнэ мыхьэнэ зиIэ тхы-
гъэхэр. ЗытеухуакIэ зэмыщхь защIэу 
зэхэт тхылъхэм къызэIуах дунейр 
къып хуэмылъытэну инщ, гъэщIэ-
гъуэнщ, лъэныкъуэ куэдкIэ телъыджэ-
щи, Бахъсэн щIыналъэм щыпсэухэм 
Iэмал нэхъыбэ яIэ хъуащ щыпсэу 
 лъахэм и тхыдэмрэ щэнхабзэмрэ нэхъ 
куууэ яджыну, зыхэт щIыуэпсым хэлъ 
щхьэхуэныгъэхэр зрагъэщIэну.

Бахъсэн щIыналъэ библиотекэм и 
унафэщI Нэгъуей Радимэ зэрыжиIэм-
кIэ, тхылъ еджэхэм я бжыгъэр зы лъэ-
хъэнэ хэпщIыкIыу нэхъ мащIэ хъуат. 
Ауэ иужьрей илъэс зыбжанэм тхы -
лъым къыщIэупщIэхэм я бжыгъэм 
 хохъуэ, ауэ щыхъукIэ библиотекэм 
 къекIуалIэхэр ныбжькIи зэхуэдэкъым: 
абыхэм яхэтщ зи къэухьым зрагъэу-
жьыну хущIэкъу балигъхэри, зи къэху-
тэныгъэ лэжьыгъэм папщIэ къыдэ-
кIыгъуэ щхьэхуэхэр къэзылъыхъуэхэ-
ри, студентхэри, курыт еджапIэм щIэс-
хэри.

- Тхылъ къэзылъыхъуэ, еджэныр зы-
фIэфI дэтхэнэри ди нэщ, ди псэщ - 
абыхэм тхузэфIэкIымкIэ щIэгъэкъуэн 
дахуэхъунущ, зыхуей тхылъыр къа-
хуэдгъуэтынущ, ди гъэтIылъыгъэхэм 
яхэмылъмэ, гъунэгъу щIыналъэхэм 
ды щыщIэупщIэнурэ пIалъэкIэ къеIыт-
хынущ. Тхылъыр зи Iэпэгъум гъащIэр 
игъэдахэу къызолъытэ, сыту жыпIэмэ 
апхуэдэ цIыхум щIэуэ къищIар щы-
Iэныгъэм хипщэнущ, цIыху зэхущы-
тыкIэхэр нэхъ дахэ ищIынущ. Дэ къы-
дэкIуалIэхэм я нэхъыбэр зыщIэупщIэр 
лъэпкъ тхыдэмрэ щэнхабзэмрэ ехьэ-
лIа лэжьыгъэхэращ. Апхуэдэ къыдэ-
кIыгъуэхэм я щIэщыгъуэр зэи икIыр-
къым, уеблэмэ тхыдэ къэхутэныгъэхэм 
тегъэщIапIэ ящI нэгъуэщI тхылъхэр 
къыщалъыхъуэ къыхокIри, ар абыхэм 
щIэх яIэрыхьэнымкIэ дадэIэпыкъуну 
иужь дитщ. ЩIэупщIэ яIэщ детектив 

жанрым ит романхэм. Псом хуэмыдэу 
а литературэ лIэужьыгъуэр нэхъ 
зыфIэгъэщIэгъуэныр нэхъы жьы-
Iуэхэрщ. Мы иужьрей илъэсым гу 
зылъыттаращи, ди щIыпIэм нэхъ къы-
щалъыхъуэу, итым зыщагъэгъуэзэмэ 
яфIэфIу къызыщIэупщIэр Котляровхэ 
Викторрэ Мариерэ я тхылъ тедзапIэм 
къыщыдэкIа «Бахъсэн щIыналъэ» тхы-
лъышхуэрщ. Абы щIэнгъуазэ гъэп сы-
кIэ иIэщ, щIыналъэм теухуауэ дымы-
щIэ е мащIэ дыдэу фIэкIа зыхэдмы-
щIыкI гъэщIэгъуэнхэр итщ. Зи лъахэр 
фIыуэ зылъагъухэм дежкIэ къызэ-
рымыкIуэу лэжьыгъэ бэлыхьщ. Щхьэ-
хуэу къыхэзгъэщыну сыхуейт ди цIыху-
хэм щIэнгъуазэ зэмылIэужьыгъуэ хэр 
къызэралъыхъуэри. Апхуэдэ тхылъ -
хэм кIэщIу икIи къызэщIэкъуауэ къы-
щыкIуэ тхыгъэхэм щIалэгъуалэм я 
къэухьым зригъэужь къудейкъым, атIэ 
лъыхъуакIуэ ирегъажьэ, нэхъыбэ къа-
щIэну хуейуэ щытыкIэ дахэ ирегъэувэ. 
Бахъсэн щIыналъэм щыпсэухэр тхы-
лъым къетшэлIэну дыхущIэкъу зэ-
пытщ. Абы щхьэкIэ мыхьэнэ зиIэ къы-
дэкIыгъуэщIэ къэс цIыхухэр зэ хуэт шэ-
сыну, абыхэм щыгъуазэ яхуэтщIыну, 
къыщыIэта IуэхугъуэхэмкIэ уэршэрхэр 
едгъэкIуэкIыну дыхэтщ. Апхуэдэ зэ-
хуэсхэр щытщI хъуну щIыпIэхэр ди 
 мащIэкъым. Куэдым фIы и лъэны-
къуэкIэ и хъыбар зэхахащ Ислъэмей 
къуажэм дэт библиотекэр иджырей 
гъэпсыкIэм тету зэрызэдгъэпэщы-
жам, техникэкIи литературэкIи къы-
зэгъэпэщауэ зэрыщытым. А IуэхущIа-
пIэм цIыхухэм Iуву екIуалIэ зэрыхъуам 
къыхэкIыу ди нэIэ тедгъэтщ. Апхуэдэу 
щIыналъэм къытIэрыхьа тхылъ ми-
нищым щыщу тIур а библиотекэм ет-
тащ. Дыщогугъ дызыщIэхъуэпс Iуэху-
гъуэ куэд апхуэдэ бгъэдыхьэкIэм тху-
зэтригъэувэну, - жиIащ Нэгъуейм.

ЩIыналъэ библиотекэм 2026 гъэм 
иджыри тхылъ мин хуэдиз къыIэры-
хьэну щогугъ. Абыхэм тхылъ гъэ тIы-
лъыгъэхэр къызэрагъэбеинум шэч 
хэлъкъым, ауэ, апхуэдэ дыдэуи, биб-
лиотекэхэм къекIуалIэ цIыхухэм я 
 бжыгъэри нэхъыбэ ищIынущ. Мы 
дызэрыт илъэсым, къызэралъытам-
кIэ, Бахъсэн щIыналъэм ит библио-
текэхэм цIыху мин 20-м щIигъу йо-
кIуалIэ. Абы къегъэлъагъуэ тхылъым и 
пщIэм зэрызыкъиIэтыжыр, библиоте-
кэхэм я мыхьэнэр нэхъыбэ зэрыхъу- 
жыр.

ШУРДЫМ Динэ.

Дзэлыкъуэ щIыналъэм 
хыхьэ Малкэ къуажэм 
иджы благъэ щекIуэкIащ 
КъБР-м ЩэнхабзэмкIэ и 
 министерствэм и зэIущIэ. 
Абы щытепсэлъыхьащ 2025 
гъэм зэфIагъэкIахэмрэ мы 
илъэсым къапэщылъ къа-
лэнхэмрэ.

ЗЭIУЩIЭМ щыжаIахэр 
къы зэщIэпкъуэжмэ, абы нэ-
хъыщхьэу къыщыхагъэщащ 
нэгъабэ министерствэм и 
лэжьыгъэр унэтIыныгъэ зэ-
мылIэужьыгъуэхэм тегъэ-
щIауэ зэрыщытар. Абыхэм 
ящыщщ «Унагъуэ» лъэпкъ 
пэхуэщIэр гъэзэщIэныр, щэн-
ха бзэ IуэхущIапIэхэр зыхуей 
Iэ мэпсымэхэмкIэ къызэгъэ-
пэ щыныр, гъуазджэр зи 
IэщIагъэм ядэIэпыкъуныр, 
цIыху -бэ творчествэр ипэкIэ 
гъэ кIуэ тэныр, зэфIэкI зиIэ 
ныбжьы щIэхэм защIэгъэ-
къуэныр. Зи гугъу ящI пIа-
лъэм гулъытэ нэхъыбэ зы-
хуащIахэм ящыщщ щэнхаб-
зэр хъумэ нымрэ абы зе-
гъэужьынымрэ, лъэпкъхэм, 
унагъуэхэм къадекIуэкI лъа-
пIэныгъэхэмрэ хабзэхэмрэ 
гъэбыдэныр, тхыдэр ящIэ-
ныр. Къапэщылъ къалэнхэм 
ящыщу къагъэлъэгъуащ 
лъэпкъхэм я щэнхабзэ хъу-
гъуэфIыгъуэхэр хъумэныр, 
унагъуэхэм ядэIэпыкъуныр, 
щIыналъэм ис псори щэнха-
бзэм и фIагъхэмкIэ гъэгуш-
хуэныр. 

Къэбэрдей-Балкъэрым и 
щэнхабзэ IуэхущIапIэхэм я 
лэ жьыгъэ куэд траухуащ 
 УФ-м и Президент Путин Вла-
димир 2025 гъэр Хэкум и 
 хъумакIуэхэм я илъэсу зэ-
ригъэувам. КъБР-м и Музыкэ 
къэрал театрым щекIуэкIащ 
абы ехьэлIа пшыхь гукъинэж. 

- Зи гугъу тщIы къалэнхэр 
гъэзэщIэным теухуауэ рес-
публикэм Iуэху куэд щекIуэ-
кIащ: махуэшхуэ концертхэр, 
литературэ-макъамэ пшыхь-
хэр ягъэхьэзыращ, щыIащ 
фестивалхэр, кином, гъуаз-
джэм, музейхэм, библиоте кэ-
хэм я жэщхэр, сабийхэмрэ 
ныбжьыщIэхэмрэ я тхылъхэм 
я тхьэмахуэр щагъэлъэпIащ, 
Хэку зауэшхуэм ТекIуэныгъэ 
Иныр къызэрыщахьрэ илъэс 
80 зэрырикъум, хэку лъа-
гъуныгъэм теухуа Iуэхухэр 
ирагъэкIуэкIащ, Урысейм, 
урыс ныпым, цIыхубэ зэкъуэ-
тыныгъэм, сэлэт мыцIыхум, 
Кърымыр, Донецк, Луганск 
цIыхубэ республикэхэр, За по-
рожскэ, Херсонскэ областхэр 
Урысейм къызэрыгухьэжам  
я махуэхэр, нэгъуэщI хэри 
ягъэ лъэпIащ. ЩIыналъэм 
щып сэухэмрэ хьэ щIэ хэмрэ 
зрагъэхьэлIащ гъэлъэгъуэ-
ны гъэхэм, кинохэм, лIыхъу-
жьыгъэм и дерсхэм, тхыдэ 
сыхьэтхэм. Гулъытэ ин хуащI 
дзэ Iуэху хэхам хэкIуэда лIы-
хъужьхэм я фэеплъыр яхъу-
мэным. Абы папщIэ бюстхэр, 

стеллэхэр ягъэуващ, жыгхэр 
хасащ, школхэм партэ 
щхьэхуэ щагъэуващ, - жиIащ 
КъБР-м щэнхабзэмкIэ и ми-
нистр Къумахуэ Мухьэдин. - 
КъищынэмыщIауэ, лекцэхэр, 
зэп сэлъэныгъэхэр, усэ къе-
джэ нымкIэ зэпеуэхэр, зэIу-
щIэ хэр, къэралымрэ респуб-
ликэмрэ я тхыдэ фэеплъхэм 
ехьэлIа пэкIухэр къызэра-
гъэпэщащ. Апхуэдэу ирагъэ-
кIуэкIащ зауэ уэрэдхэм я 
фестивалхэр, спорт зэхьэ зэ-
хуэхэр, дзэ Iуэху хэхам хэта-
хэм я зэIущIэхэр. Къызэ щIэп-
къуэжмэ, Хэкум и хъума кIуэ-
хэм я илъэсым къриубы-       
дэу Къэбэрдей-Балъкъэрым 
къы щызэрагъэпэщащ икIи 
щрагъэкIуэкIащ зэхыхьэ 
1500-рэ. ЩIыналъэм и хъы-
барегъащIэ IэнатIэхэм я лэ-
жьакIуэхэм а Iуэхугъуэхэм 
 гулъытэ хуащIащ. 

Мы илъэсым зэфIагъэкIы-
ну къапэщылъхэм я гугъу щи-
щIым, министрым къыхигъэ-
щащ федеральнэ Iуэхухэм 
хыхьэу, ЩэнхабзэмкIэ унэ-
хэр, гъуазджэхэмкIэ школ-
хэр, музейхэр, филармониер 
зэрызэрагъэпэщыжынур, са-
бийхэм папщIэ щэнхабзэ-
егъэджэныгъэ центрхэр, мо-
дельнэ библиотекэхэр къызэ-
рызэIуахынур, абыхэм тхылъ-
хэр зэрыщIалъхьэнур. УФ-м и 
Президент Путин Владимир 
2026 гъэр Урысейм и лъэпкъ-
хэм я зэкъуэтыныгъэм и 
илъэсу зэригъэувам хыхьэу, 
гулъытэ ин хуащIынущ щIы-
налъэм щыпсэу лъэпкъхэм я 
зэкъуэтыныгъэр, зэгурыIуэ-
ныгъэр, мамырыгъэр, абы-
хэм я зэхуаку дэлъ пщIэр 
гъэбы дэным, Урысейм ис 
лъэпкъ хэм я щэнхабзэр хъу-
мэным, нэгъуэщI щIыпIэхэм 
щыпсэу хэр абы щыгъэгъуэ-
зэным, сабийхэмрэ щIалэ-
гъуалэмрэ я къэралым ири-
гушхуэу къэгъэхъуным. УФ-м 
и ТхакIуэхэм я зэгухьэныгъэр 
илъэси 150-рэ зэрырикъум 
теухуа зэхы хьэхэр мы гъэм 
дэнэ щIыпIи щекIуэкIынущ.

«1941 - 1945 гъэхэм екIуэкIа 
Хэку зауэшхуэм ТекIуэныгъэ 
Иныр къызэрыщахьрэ илъэс 

80 ирокъу» фэеплъ медал -
хэр зэIущIэм щратыжащ 
ТекIуэныгъэ Иныр гъэлъэ пIэ-
ным теухуа зэхыхьэхэр къы-
зэзыгъэпэща икIи езыгъэ-
кIуэкIа, Хэку зауэшхуэм теу-
хуа тхыдэ пэжыр хъумэным и 
мыхьэнэр щIыналъэм исхэм 
я деж нэхьэсыным, ныб-
жьыщIэхэм Хэкур фIыуэ 
ялъа гъуу къэгъэхъуным хэлъ-
хьэныгъэ хуэзыщI, щэнхаб-
зэмрэ гъуазджэмрэ я лэ жьа-
кIуэ цIыху пщIы бжыгъэхэм. 
ЯгъэлъэпIахэм ящыщщ «Ни 
шагу назад» IуэхущIапIэм и 
унафэщIым и къалэнхэр зы-
гъэзащIэ Байсиев Темыр-
жан, «КъБР-Медиа» къэрал 
кIэ зонэ IуэхущIапIэм и уна-
фэщI Бежан Беслъэн, Къэ-
бэрдей-Балъкъэрым Щэн ха-
бзэ хъугъуэфIыгъуэхэр щы-
хъумэнымкIэ и управленэм       
и унафэщI Гонтарь Олег, 
 КъБР-м щэнхабзэмкIэ и ми-
нистерствэм и къудамэхэм         
я унафэщIхэу Къунаш За-
ремэрэ Тхьэкъуахъуэ Ас те-
мыррэ, «ЩоджэнцIыкIу Алий 
и цIэр зезыхьэ Къэбэрдей 
къэрал драмэ театр» къэрал 
кIэзонэ щэнхабзэ IуэхущIа-
пIэм и унафэщI Пащты Ири-
нэ, Къэбэрдей-Балъкъэрым 
и архив IуэхущIапIэм и уна-
фэщI Щоджэн Щыхьым, 
«Арт зал Платформа» кIэзо -
нэ IуэхущIапIэм и унафэщI 
Шыхъуэстэн Аксанэ, волон-
тёр ПщыукI Аслъэн сымэ, 
 нэгъуэщIхэри. 

ЗэIущIэм хэтащ икIи 
къыщыпсэлъащ Гъуазджэ-
хэмкIэ Кавказ Ищхъэрэ къэ-
рал институтым и ректор Ра-
хаев Анатолэ, Дзэлыкъуэ 
щIыналъэм и администра-
цэм и Iэтащхьэм и къуэ -          
дзэ КъуэщIысокъуэ Iэсият, 
 КъБР-м и Гуащэ театрым и 
унафэщI Гонтарь Людмилэ, 
Прохладнэ щIыналъэм и ад-
министрацэм и Iэтащхьэм и 
къуэдзэ ПщыцIыкIу Алеся, 
 Iуащхьэмахуэ щIыналъэм и 
администрацэм щэнхабзэм-
кIэ и управленэм и унафэщI 
Толгуровэ Жаннет. 

ТЕКIУЖЬ  Заретэ. 

Щыпэрытщ  къэралпсо зэхыхьэхэми
пIэу 48-рэ республикэм щы-
лэжьащ. Я IэщIагъэхэм куууэ 
хэзыщIыкI егъэджакIуэ-тре-
нерхэр ядолажьэ цIыху 28 
650-м, абыхэм ящыщу мин  
27-м нэблагъэр сабийхэмрэ 
щIалэгъуалэмрэщ, я ныбжь-
кIэ илъэс 18-м щIимыгъуауэ.

Зи Iэпкълъэпкъым сэкъат 
иIэхэм щхьэкIэ щыIэ адап-
тивнэ спортым республикэм 
зыщегъэужьыным ехьэлIа 
Iуэхугъуэхэми щытеп сэ лъы-
хьащ зэхуэсым. Апхуэдэхэм 
яхуэщIауэ спорт-адаптивнэ 
еджапIэ закъуэу ди щIына-
лъэм нобэкIэ щыIэм щадо-
лажьэ тэмэму зэхэзымыххэм, 
набгъэхэм, зи Iэ-зи лъэхэр 
тэмэму къызыдэмыбзхэм. 
«Дэт хэнэ зыми хуэщIауэ» 
къэрал программэм ипкъ ит-
кIэ абыхэм щхьэкIэ спорт Iэ-
мэпсымэхэр къращэхуну сом 
мелуан 1,5-м нэблагъэ къы-
хуаутIыпщащ а еджапIэм нэ-
гъабэ.

Илъэс кIуам къриубыдэу 
«Спортыр террорым и бийщ» 
фIэщыгъэм щIэту зэхьэзэхуэ 
зэхуэмыдэу 17 республикэм 
щрагъэкIуэкIащ. Абыхэм хэ-
тащ цIыху 2000-м щIигъу, 
ГТО-м и мардэхэр ягъэза-
щIэри, бгъэхэIу дамыгъэхэр 
иратащ цIыху 3560-м. 

Хэжь Заур иригушхуэу къы-
хигъэщащ Къэбэрдей-Балъ-
къэрым и спортсменхэм ду-
нейпсо, урысейпсо зэхьэзэ -
хуэ инхэм ехъулIэныгъэфIхэр 
илъэс блэкIам зэрыщызыIэ-
рагъэхьар. ЖыпIэнурамэ, 
ахэр хэтащ апхуэдэ зэпеуэ 
440-м щIигъум. Урысейпсо 

зэхьэзэхуэхэмрэ чемпионат-
хэмрэ щытекIуащ, къыщыхэ-
жа ныкIащ ди спортсмену 182-
рэ. 

Ауэ, псом я щхьэжу, олим-
пиадэм хыхьэ тхэквондомкIэ 
(ВТФ) зэфIэкI лъагэхэр нэгъа-
бэ къагъэлъэгъуащ Кэнжэ 
 къуажэм дэт «Пять колец» 
спорт академием и гъэсэнхэу 
Токио щекIуэкIа Сурдлимп 
джэгухэм я дыщэ медалыр 
къэзыхьа Сатушы Мадинэ, ду-
нейпсо зэхьэзэхуэхэм мызэ-
мытIэу япэ щыхъуа Бекъул 
Миланэ, Европэм и чемпиона-
тым щытекIуа Багъ Идар 
сымэ, нэгъуэщIхэми. 

Республикэм и спорт ухуэ-
ныгъэхэм щытепсэ лъыхьым, 
Хэжь Заур жиIащ апхуэдэу 
1744-рэ ди щIыналъэм нобэкIэ 
зэрыщыIэр. Спортым зегъэу-
жьыным хуэлажьэ къэрал 

программэм къыщыгъэлъэ-
гъуа Iуэхугъуэхэр гъэзэ щIэ-
ным сом мелуани 196,8-рэ 
 хухахащ икIи къанэ щымыIэу 
ар къагъэсэбэпащ. ГТО-м и 
мардэхэр щат спорт утыку 
мыинхэр щаухуащ Зеикъуэ, 
Хьэбэз къуажэхэм, спорт 
 утыку «губзыгъэ» къыщызэ-
Iуахащ Хъущтэ-Сырт жылэм. 
ПсынщIэу зэпкърыплъхьэ-
зэпкърыпх, бгъэIэпхъуэ хъу 
модульнэ спортзал щагъэу-
ващ Хьэсэней къуажэм. Къы-
зыхуэтыншэу зэрагъэпэщы-
жащ Налшык къалэм и «Нал-
шык» спорт комплексыр, нэ-
гъуэщIхэри. 

2026 гъэм министерствэм 
къыпэщылъ къалэнхэм я 
 гугъу щищIым Хэжь Заур 
жиIащ ГТО-м и мардэхэр ща-
гъэзащIэ спорт утыкухэм хуэ-
дэхэр Тамбовскэ, Анзорей 

 къуажэхэм, Май къалэм зэ-
рыщаухуэнур, спорт утыку 
«губзыгъэу» тху зэIузэпэщ 
иджыри зэращIынур, Нал -
шык къалэм дэт, Сабийхэм я 
стадионыр къызыхуэтыншэу 
зэрызэрагъэпэщыжынур, Бе-
зенги, Зэрэгъыж жылэхэм 
спортзалыщIэхэр зэрыща-
гъэувынур.

ЗэIущIэм къыщаIэта Iуэху-
гъуэхэм ятеухуауэ я Iуэху еп-
лъыкIэхэр къыжаIащ Нал -
шык къалэ, Аруан щIыналъэ 
ад министрацэхэм я спорт ко-
митетхэм я лIыкIуэхэм, нэ-
гъуэщIхэми. 

Апхуэдэуи, зэхуэсым щагъэ-
белджылащ КъБР-м Спор-
тымкIэ и министерствэм и 
лэжьыгъэр 2026 гъэм нэ-
хъыбэу зытригъэщIэну унэтIы-
ныгъэ нэхъыщхьэхэр. Абыхэм 
ящыщщ спорт ухуэныгъэ хэм-
рэ еджапIэмрэ зыхуей-зы-
хуэфI хэмкIэ нэсу зэгъэпэ-
щыныр, щыIэ Iэмэпсы мэхэм-
рэ техникэхэмрэ къэгъэ щIэ-
рэщIэжыныр, къы дэ кIуэтей 
спортсмен ныбжьыщIэхэм 
ядэлэжьэныр, балигъхэм яхэр 
къакъуэгъэувэныр, спортым-
рэ физкультурэмрэ дихьэх ди 
цIыхухэм я бжыгъэм къыхэ-
гъэхъуэныр. 

ЗэIущIэм и кIэм зыпэрыт 
спорт IэнатIэм хьэлэлу бгъэ-
дэт, я гуащIэ хэзылъхьэ, ехъу-
лIэныгъэфIхэр зиIэ егъэ -
джа кIуэ-тренер гупым Къэ-
бэрдей-Балъкъэрым и Iэтащ-
хьэм и ФIыщIэ тхылъхэр 
иратащ. 

ХЬЭЩЫКЪУЕЙ  Олег. 

Студентхэм  гурагъаIуэ

ЦIыху щэджащэхэм я фэеплъщ

жьыну Iэмалхэмрэ хэкIы пIэ-
хэмрэ зэхалъхьэнущ.

Зэхуэсым къыщыпсэлъащ 
рес публикэм щыцIэрыIуэ бло-
герхэр. Ахэр къызэхуэсахэм 
 ядэгуэшащ социальнэ сетхэр 
зэрырагъэкIуэкIым и щэхухэм-
кIэ, нейросетхэмрэ аналитикэм 
и Iэмэпсымэхэмрэ зэрелэжьым 
тепсэлъыхьынущ.

КъБКъУ-м ЩIалэгъуалэ по-
литикэмрэ социальнэ Iуэхухэм-
кIэ и управленэм и унафэщIым  
и къуэдзэ Хуторская Елизаветэ 
къызэхуэсахэм защыхуигъазэм 
къыхигъэщащ университетым 
«Пэрытхэм я зэщIэхъееныгъэ» 
къудамэм жыджэру зэрызиу-
жьар, Iуэху гъэщIэгъуэн куэд 
сту дентхэм зэрадригъэкIуэкIыр. 

Зэхуэсым нэхъ гъэщIэгъуэну 
хэтахэм ящыщщ мультидисцип-
ли нарнэ дизайнер Уэркъуасэ 

Лянэ и мастер-классыр. Абы 
сту дентхэм къахузэIуихащ нэ-
рылъагъу концепцэхэр къызэ-
гъэпэщынымрэ мерч (Iуэхугъуэ 
гуэрым е брендым и дамыгъэ) 
къэгупсысынымрэ я щэхухэр. 

Студентхэм я пащхьэ къы-
щып сэлъащ социальнэ сетхэм 
зегъэужьынымкIэ IэщIагъэлI 
Ехъу лIэ Лорианнэ. Абы игъэ-
белджылащ контентымкIэ цIыху 
мелуан бжыгъэхэр къыдэпхьэ-
хыфын папщIэ Iуэхум узэрыб-
гъэдыхьэну, зэребгъэкIуэкIыну 
щIыкIэхэр. 

Медиашколым нэхъ жыджэру 
щеджахэм КъБКъУ-м и медиа-
центрым защIигъэкъуэнущ икIи 
езыхэм я проектхэр щIыналъэ, 
урысейпсо утыкухэм кърахьэ-
нымкIэ сэбэп яхуэхъунущ. 

IЭРЫС  Iэсият. 

ЦIыху щэджащэхэм я фэеплъщ

ЗэIущIэхэр

УФ-м и Къэрал экспертизэ 
нэхъыщхьэм къызэритам-
кIэ, Iуащхьэмахуэ лъапэ ща-
ухуэну ягъэхьэзыра, Iуэху-
гъуэ куэдым хуэщIа ком-
плексым и пэхуэщIэр абы я 
деж щыпхыкIащ. Ар здэ щы-
тыну щIыпIэр зыхуэзэр 
Iуащ хьэмахуэ щIыналъэм         
и ипщэ-къухьэпIэ лъэны-
къуэм кIэ щыIэ, къэрал мы-
хьэнэ зиIэ «Iуащхьэмахуэ 
лъапэ» лъэпкъ паркырщ. 

КОМПЛЕКС яухуэнум хы-
хьэнущ вагъуиплI зезыхьэ, 
 къатихыу зэтет хьэщIэщу 6, 
псори зэхэту пэш 600 хъууэ, 
Iуэхутхьэбзэу къызэщIаубы-
дэм, я фIагъхэм елъытауэ 
ахэр я уасэхэмкIэ зэщхьэ щы-

кIынущ, пэш ехьэжьахэри хэтынущ. ЦIыху миным щIигъу зэуэ абыхэм 
къыщызэтеувыIэфынущ. Апхуэдэуи, зи Iэпкълъэпкъым сэкъат иIэ 
цIыхухэм хуэщIа хьэщIэщхэм пэш щхьэхуэхэри яIэнущ, тыншу зэ-
рыщIыхьэну дэкIуеипIэхэри хэту.

КъищынэмыщIауэ, комплексым хыхьэнущ шхапIэхэмрэ ресторан-
хэмрэ, сату щIыпIэхэр, бизнесым ехьэлIауэ зэIущIэхэр щрагъэкIуэкI, 
лэжьыгъэ IуэхукIэ щызэпсалъэ хъуну пэшхэр, нэгъуэщIхэри. 

ХьэщIэхэм Iэмал яIэнущ СПА-комплексхэм, хьэмэмхэм, нэгъуэщI-
хэми я Iуэхутхьэбзэхэр щызрагъэгъуэтыну, зыщагъэпсэхуну.

Гулъытэншэ хъунукъым сабийхэри. Абыхэм щхьэкIэ шхапIэхэр, нэгу-
зегъэужьыпIэ центрхэр, джэгупIэхэр, компьютер пэшхэр, нэгъуэщI 
 куэди щыIэнущ.

БЭБЭЧ  Башир.

Iуащхьэмахуэ  пэгъунэгъу  хьэщIэщхэр

кIынущ, пэш ехьэжьахэри хэтынущ. ЦIыху


